
Газетхэми
тхылъхэми  я

бжыгъэм хощI
2-нэ нап.

Шордакъдэсхэм
я  «Адыгэ унэр»

4-нэ нап.

Къэралым
и  щIыпIэ

цIэрыIуэхэр
3-нэ нап.

ИнтернеткIэ Iэ тевдзэ
«Адыгэ псалъэм» иджы унэм 

фыщIэсуи Iэ тев дзэ  хъунущ. 
Абы папщIэ  фи  те лефонхэм я 
каме рэр  мы QR-кодым тевгъа-
псэу абы къыфхуигъэлъагъуэ 
ссылкэм фрикIуэн хуейуэ аращ.

МЫГЪЭРЕЙ зэхуэсыр теу-
хуат «стартап» лэжьыгъэ 
къы зэгъэпэщыкIэр унэтIы-
ныгъи 5-м сэбэп зэрыхуэхъу 
щIыкIэм: медицинэм, егъэ-
джэныгъэм, мэкъумэшым, 
ухуэныгъэм, Iэмэпсымэ губ-
зыгъэхэр къыщIэгъэкIы - 
ным. 

Мэзкуу стартап-зэхуэсым 
кърихьэлIат щIыналъэхэм я 
лIыкIуэхэр, хьэрычэтыщIэхэр, 
инвесторхэр, IуэхущIапIэ ин-

ФокIадэм и 30-м ягъэлъа-
пIэ щIыналъэщIэхэр ди къэ-
ралым къызэрыхыхьэжам и 
махуэщIыр. КъБР-м и Iэта-
щхьэ КIуэкIуэ Казбек мы-
хьэнэшхуэ зиIэ а Iуэхугъуэм 
теухуауэ щетх МАХ-м щиIэ 
напэ кIуэцIым:

«ДИ КЪЭРАЛЫМ щыдоIэт 
Донецк ЦIыхубэ Республи-
кэр, Луганск ЦIыхубэ Рес-
публикэр, Херсон, Запорожье 
областхэр Урысей Федера-
цэм къызэрыгухьэжам и ма-
хуэр. А щIыналъэхэм щекIуэ-
кIа цIыхубэ IэIэтхэм япкъ ит-
кIэ ахэр ди къэралым къы-
зэрыхыхьэжар тхыдэ мы хьэ- 
нэ зиIэ Iуэхугъуэщ. А унафэр 
иджыри зэ щыхьэт техъуащ 
цIыхубэр зэрызэкъуэтым, 
къи гъэлъэгъуащ а щIыналъэ-
хэм щыпсэухэр лъэпкъыбэу 
зэхэт Урысей къэралышхуэм 
и цIыхуу игъащIэ лъандэрэ 
зэрыщытар.

Донбассым, Запорожье, 
Херсон областхэм щыпсэу-
хэм, илъэс куэд лъандэрэ 
лей къызытехьэхэм, я анэ-
дэлъхубзэкIэ псэлъэ нымкIэ, 
я хабзэхэр зэрахьэнымкIэ 
дэкъу зэныгъэ зыгъуэтхэм, я 
къыщхьэщыжакIуэу къэуващ 
къэралым и цIыху псори: Ка-

лининград деж къыщыщIэ-
дзауэ Камчаткэм нэс. Къэ-
бэр дей-Балъкъэр Республи-
кэм и зауэлIхэри абыхэм 
ягуэу ващ, я дамэпкъ етауэ. 
Ди лъахэгъу щIалэхэр Iэщэ 
яIыгъыу щIо зэу къэралым и 
щхьэхуиты ныгъэм, абы и 
лъэпкъ лъа пIэ ныгъэхэм. ЛIы-
гъэрэ ха хуагъэрэ яхэлъу ахэр 
япэуващ шынагъуэншагъэр 
къэ зы гъэ тIасхъэхэм, зыу -
жьы   ныгъэмрэ зэпэщыны-
гъэмрэ я бийхэм. 

Урысейм щыпсэу лъэпкъ-
хэм я зэкъуэтыныгъэм и 
илъэсыр къыщызэIуихым, ди 
Президент Путин Владимир 
Владимир и къуэм и псалъэм 
къыхигъэщащ: «Ди зауэлI-
хэр, фронтым пэрыт ди щIа-
лэхэр, къызыхэкIа лъэпкъми, 
яIурылъ анэдэлъхубзэми, 
зэрахьэ динми емылъытауэ, 
зым адрейм зэрызыхуигъа-
зэр «си къуэш» псалъэхэм-
кIэщ. Фи фIэщ фщIы: ар 
куэд и уасэщ. Аращ ди 
лъэпкъ зэкъуэтыныгъэм и 

джэлэс нэхъыщхьэр».
Ди зэкъуэтыныгъэр къызы-

хэщ Iуэхугъуэ хэм ящыщщ 
Урысейм и щIыналъэхэр Но-
вороссиемрэ Донбассымрэ я 
экономикэмрэ социальнэ Iэ-
натIэхэмрэ зэгъэпэ щыжы-
ным зэрыхуэлажьэри. Къэ-
бэрдей-Балъкъэрым апхуэдэ 
IуэхухэмкIэ и нэIэ тригъэтщ 
Херсон областым и район-
хэм. Абыхэм лэжьыгъэшхуэ 
щыдогъэкIуэкI псэупIэ унэ-
хэр, социальнэ IуэхущIа-
пIэщIэхэр ухуэнымкIэ, сабий-
хэм я зыгъэпсэхугъуэр къы-
зы хуэтыншэу къызэгъэпэ щы-
нымкIэ. Луганск ЦIыхубэ 
Республикэм дадолажьэ 
цIыху хэм щIэныгъэ нэхъы-
щхьэ егъэгъуэтыным пыщIа 
IэнатIэмкIи. 

Къэралыр щытыкIэ къызэ-
рымыкIуэм щит нобэрей лъэ-
хъэнэм «дыдейхэр IэщIыб 
тщIыркъым» псалъафэр къы-
  хуеджэныгъэ къудейкъым - 
ар гъащIэм и пэжщ. ТекIуэны-
гъэр ди Iэрылъхьэ хъунущ! 

Ди къуэш Абхъаз Респуб-
ликэм нобэ егъэлъапIэ 
ТекIуэныгъэмрэ Щхьэхуиты-
ныгъэмрэ и махуэр илъэс 
33-рэ зэрырикъур. 

Сигуми си псэми къаб-
гъэдэкIыу со хъуэхъу Абхъаз 
Республикэм и Президент 
Гунбэ Бадрэ Зураб и къуэм, 
ап хуэдэуи щIыналъэм и 
цIыху псоми а махуэщIыу 
къэрал ухуэныгъэм мыхьэ-
нэшхуэ щызиIамкIэ. 

Абхъаз лъэпкъым хулъэ-
кIащ и щхьэхуитыныгъэр 
ихъумэжын, лIыгъэрэ хахуа-
гъэрэ хэлъу къэрал ухуэны-
гъэм епха а  гъуэгуанэр къи-
кIун. Нобэ Абхъазыр лъэ 
быдэкIэ ирокIуэ илъэс куэд 
ипэкIэ къыхиха гъуэгум, и 
лъэпкъ хабзэр, и бзэр, щэн-
хабзэмрэ игъащIэ лъандэрэ 
къыдекIуэкI дуней еплъы-
кIэмрэ ихъумэу. 

Къэбэрдей-Балъкъэрым-
рэ Абхъазым рэ я цIыхубэхэм 
яку дэлъщ къуэш зэпыщIэ-
ныгъэ быдэхэр. Дэ дыщогу-
фIыкI республикэм щыпсэу-
хэм зыIэрагъэхьэ ехъулIэны-
гъэхэм, пытщэнущ ди зэдэ-
лэжьэныгъэхэм щэнхабзэ, 
егъэджэныгъэ, нэгъуэщI 
унэтIыныгъэхэмкIи. 

Си гуапэу сохъуэхъу ди 
 къуэш Абхъа зым щыпсэухэм 
мамырыгъэрэ зэпэ щыны-
гъэрэ, ехъулIэныгъэрэ зыу-
зэ щIы ныгъэрэ яIэну! 

хэм я унафэщIхэр, техноло-
гиещIэхэмкIэ экспертхэр. Зэ-
хуэсым зэхуишэсат псоми зэ-
дай лэжьыгъэшхуэм хэпщIа-
хэр. 

КъБР-м и Iэтащхьэр хэтащ 
Собянин Сергейрэ Греф Гер-
манрэ ирагъэкIуэкIа зэIущIэ 
щхьэхуэм: «Технологиехэм 
есэныр: дауэ IэмалыщIэхэр 
цIыху мелуанхэм я гъащIэм  
и Iыхьэ зэрыхъур». Мыб-
дежым къыщаIэтащ жэуап 

къызы хуэгъуэтыпхъэ упщIэ 
щхьэ пэхэр, IэмэпсымэщIэ -
хэр  къы щIэгъэкIыным епха 
хьэ рычэт Iуэхухэм я гугъу 
 ящIащ. 

Зэхуэсым щхьэусыгъуэ нэ-
хъыщхьэу иIар щIалэгъуа-
лэм зэхаублэ стартапхэр 
щIыпIэ щхьэхуэхэм зэрахуэ-
щхьэ пэрщ. ЗэIущIэ зыбжанэ 
екIуэ кIащ хамэ къэрал IэщIа-
гъэлIхэмрэ Урысейм щыщ-
хэмрэ щызэпсалъэу, чэн-
джэщкIэ щызэхъуажэу. Къэ-
рал 13-м къикIа цIыхуи 150-
рэ къыщыпсэлъащ сам ми-
тым, IэмэпсымэщIэхэм я 
гъэлъэгъуэныгъэ къызэIуа-
хащ, хьэпшыпыщIэу 100-м 

ЖэрдэмщIакIуэхэмрэ хьэрычэтыщIэхэмрэ зэгуроIуэ
щIигъу утыку кърахьащ. 

Мыгъэрей зэхуэсым щIэуэ 
къыхалъхьахэм ящыщщ 
лэжьыгъэщIэ зыублэхэр ин-
весторхэмрэ IуэхущIапIэ-
шхуэ хэм я унафэщIхэмрэ 
зэрыхуагъэзар. Апхуэдэ зэ-
IущIэу 800-м нэс къагъэнэ-
Iуащ. Инвесторхэм ахъшэ 
зыхалъхьэ хъуну проектхэр 
 къалъыхъуэ, IуэхущапIэхэр 
ягъэу нэхуа лэжьыгъэхэм 
щIоупщIэ, хьэрычэт Iуэхум 
ирапхын хуэдэу. А псоми 
щIыналъэхэм щыIэ инвес-
торхэмрэ стартапхэмрэ зэре-
гъэуIу, зэгурыIуэныгъэ зэ-
ращIылIэу зэдэлэжьэн хуэ-
дэу.

ТекIуэныгъэмрэ
Щхьэхуитыныгъэмрэ

я махуэм теухуауэ КъБР-м и
Iэтащхьэр Абхъазым йохъуэхъу

Зэкъуэтыныгъэм
и  джэлэс  лъэщ

КъБР-м и Iэтащхьэ КIуэ кIуэ Казбек фокIадэм и 29-м хэ-
тащ Мэзкуу и СберСити щIыпIэм щыIэ «Школа 21» еджа-
пIэм щрагъэкIуэкIа «Мэзкуу стартап-зэхуэсым». Ар иджы 
етIуанэу къызэрагъэпэщащ УФ-м и Правительствэмрэ 
 ХъумапIэ банкымрэ. 

ФокIадэм и 30-р ягъэуващ Донбасс 
щIыналъэр Урысейм зэрыгухьэжам и ма-
хуэу. 2022 гъэм тхыдэм и пэжыр зэфIэу-
вэжащ, цIыху мелуан бжыгъэхэм «я унэм» 
къагъэзэжащ. Донбассымрэ Новоросси-
емрэ тхыдэкIи щэнхабзэкIи зэпэгъу -        
нэ гъущ. АтIэ а щIыналъэхэр Урысейм 
щыщ зэрыхъужам и мыхьэнэ нэхъыщхьэр 
ди гъунапкъэм зэрызиубгъуаракъым. 
Тхыдэ напэкIуэцI хэр къыщIэщыжащ, 
фэеплъым гулъытэ игъуэтыжащ, цIыху-
хэм зэпыщIэныгъэ гуа пэ зэраIэри къэ-
наIуэжащ.

МЫ ГЪЭР Урысейм и лъэпкъхэм я зэ-
къуэтыныгъэм и илъэсу зэрыщытым а ма-
хуэм нэхъри гулъытэ хуегъэщI. Донбас сым-
рэ Новороссиемрэ Урысейм щыщ зэрыхъу-
жам и закъуэкъым дызытепсэлъыхьыр, атIэ 
Урысейм щыпсэу лъэпкъхэм я зэхуакум 
 гулъытэ зэрыдэлъыр, зы къэкIуэнум я му-
радхэр зэрыхуэунэтIам и гугъуи дощI. 

КъБР-м Журналистхэм я зэгухьэныгъэм 
и IуэхущIапIэм щекIуэкIащ мы Iуэхугъуэм 
теухуа зэIущIэ. Донбассыр Урысейм щыщ 
зэрыхъужам, а махуэр Урысейм и тхыдэ на-
пэкIуэцIхэм зэрыхэувам, цIыхухэм я дежкIэ 
абы и мыхьэнэм щытепсэлъыхьащ зэIу-
щIэм. Ар иригъэкIуэкIащ КъБР-м Бжыгъэ-
хэр зи лъабжьэ зыужьыныгъэмкIэ, свя-
зымрэ цIыхубэ зэпыщIэныгъэхэмкIэ и ми-
нистерствэм ХъыбарегъащIэ IэнатIэхэмкIэ 
и къудамэм и уна фэщI, «Полк уахътыншэм» 
и щIыналъэ къудамэм и пашэ Романовская 
Аннэ. 

Журналистхэр зыхэта зэIущIэм къра-
гъэблэгъащ дзэ Iуэху хэхам, Урысейм 
къыхыхьэжа щIыналъэхэр украин щIэпхъа-
джащIэхэм щыхъумэным хэта, «Хэкум и 
 хъумакIуэхэр» къэрал фондым и Къэбэр-
дей-Балъкъэр къудамэм и унафэщIым и 
къуэдзэ Шэшэн Елдар, «Советская мо-
лодёжь» газетым и редактор нэхъыщхьэ, 
хуит къащIыжа щIыналъэхэм мызэ-мытIэу 
щыIа, абы щыпсэу цIыхухэм дэIэпыкъуэ-
гъуи чэнджэщэгъуи яхуэхъуахэм яхэта Атта-
ев Азнор. 

Чеченов Елдар тепсэлъыхьащ дзэ Iуэху 

хэхам щызрихьэлIахэм, Донбассым щы-
псэу хэр хуит къызэращIыжам, цIыху ма-
мырхэр а псом зэрыщыгуфIыкIам. 
Къэпсэлъам къыхигъэщащ Хэкур хъумэн, 
лажьэ зимыIэ цIыхухэм къащхьэщыжын 
гупсысэм Урысейм и зауэлIхэр зэрызэкъуи-
гъэувам, адыги, балъкъэри, урыси зылI и 
быну къулыкъу зэрызэдащIам.

Аттаев Азнор тепсэлъыхьащ лэжьыгъэ 
IуэхукIэ а щIыпIэхэм мызэ-мытIэу зэры-
щыIам, абы щыпсэухэм ядэIэпыкъуну ягъэ-
кIуахэм зэрахэтам. Къыхигъэщащ, а щIы-
пIэм щыпсэухэр ди къэралым и нэIэ 
зэрыщIигъэувэжам абыхэм сыт и лъэны-
къуэкIи фIы къазэрыхухэкIам, сыту жыпIэ-
мэ, нэхъапэкIэ яIа псэукIэ гугъумрэ Уры-
сейм зэришэлIэжа нэужь ягъуэта тыншы-
гъуэмрэ езыхэми зэрагъапщэ. Ар тепсэ-
лъы хьыжащ цIыху мамырхэм зэрепсэ лъы-
лIам, къыжраIахэм, абы зэрыщыIа пIалъэм 
зыхуэкIуа гупсысэхэм, Урысейм гущIэгъурэ 
зэфIэкIрэ къызэрылъыкъуэкIам. 

ЗэIущIэм хэта журналистхэм упщIэхэр 
иратащ къэпсэлъахэм. Ахэр теухуат украин 
щIэпхъаджащIэхэм, цIыху мамырхэм я 
гупсысэр зэхэзещхъуэн ящIыну ахэр зэ-
рыхэтам, фокIадэм и 30-р Урысейм и 
тхыдэм напэкIуэцI щхьэхуэу зэрыхэувам, 
дзэ корреспонденту улэжьэныр зэрылIы-
гъэщIапIэм, нэгъуэщIхэми. «Кабардино-
Балкарская правда» газетым и лэжьакIуэ 
Васинэ Вероникэ жиIащ унагъуэ IуэхукIэ а 
щIыналъэхэм зэрыщыIам, абы щыпсэу 
бзылъхугъэхэм зэрепсэлъылIам икIи псэ 
 хуабагъэ зэрадилъэгъуам. Къыхигъэщащ 
абы щыIэ цIыху мамырхэр Урысейм и нэIэ 
щIэтыну зэрыхуэныкъуэр, икIи мы Iуэху-
гъуэр абыхэм нэплъэжыгъуэ зэрахуэхъуар. 

ЗэIущIэм и гугъу щащIащ дзэ корреспон-
дентхэм ятеухуауэ траха документальнэ 
фильмхэм. «Военкоры - 2», «Птичник», 
«Оля - Молодец» зи фIэщыгъэхэу Поплав-
ский Клим RT. Док телеканалым папщIэ 
2023 гъэм трихахэм тепсэлъыхьащ къызэ-
хуэсахэр.

ГУГЪУЭТ  Заремэ,
Сурэтыр  Къарей  Элинэ  трихащ.

Тхыдэм  и  напэкIуэцI  щхьэхуэ

КъБР-м и Парламентым и бжьы-
хьэ лэжьэгъуэр дыгъуасэ къы-
зэIуахащ Урысей Федерацэмрэ 
Къэбэрдей-Балъкъэрымрэ я къэ-
рал гимнхэмкIэ. 

IУЭХУЩIАПIЭМ и УнафэщI Егоровэ 
Татьянэ иджыблагъэ екIуэкIа хэхыны-
гъэхэм кърикIуахэр къызэщIикъуэ-
жащ икIи дызыхуэкIуэ мазэхэм депу-
татхэм я нэIэ зытетыну Iуэхугъуэ нэ-
хъыщхьэхэр къигъэлъэгъуащ.

Бжьыхьэ лэжьэгъуэм къриубыдэу, 
депутатхэм къапэщылъщ законо-
проект 40-м нэблагъэм хэплъэну, 
къэпщытэныгъэ Iуэхугъуэ 30 ирагъэ-
кIуэкIыну (комитетхэмрэ президи-
умымрэ я зэIущIэхэри хэту). Егоровэ 
Татьянэ къызэригъэлъэгъуамкIэ, 
 законопроектхэм я Iыхьэ щанэм 
 щIигъур цIыхухэм я псэукIэр егъэ-
фIэкIуэ ным хуэунэтIауэ щытынущ, 
апхуэдэуи 2027 гъэм, 2028 - 2029 
гъэхэм ятещIыхьа республикэ бюд-
же тым и проектыр ягъэхьэзырынущ.

«Хэхыныгъэхэм кърикIуам наIуэу 
къигъэлъэгъуащ ди къэралым и по-
литикэ ухуэкIэр зэрыбыдэр. Зэи 
хуэмыдэжу хэхыпIэхэм къэкIуа цIыху 
бжыгъэм къыбжеIэ ди къэралыр 
зэрызэкъуэтыр, абы и шынагъуэнша-
гъэм, щхьэхуитыныгъэм хуэунэтIауэ 
къэрал унафэщIхэм ирагъэкIуэкI 
лэжьыгъэр зэрыдаIыгъыр. Абы щхьэ-
кIэ хэхакIуэхэм фIыщIэ яхудощI, - 
жиIащ Егоровэ Татьянэ. - Бжьыхьэ 
лэжьэгъуэм, дауи, япэ идгъэщыну-
хэм ящыщщ цIыхухэм гулъытэ яхуэ-
щIыныр, республикэм и экономикэ, 
социальнэ зэпIэзэрытыныгъэр гъэ-
бы дэныр. ИтIанэ нобэ махуэ къы зэ-
рыгуэкIкъым. ИлъэсиплI ипэ, фо-
кIадэм и 30-м, Урысейм и Президент 
Путин Владимиррэ ДНР-м, ЛНР-м, 
Херсон, Запорожье щIыналъэхэм я 
Iэтащхьэхэмрэ Iэ щIадзауэ щытащ 
ахэр ди къэралым къызэрыгухьэжым 
теухуа дэфтэрым. Къыхэзгъэщыну 
сыхуейт дзэ Iуэху хэхам хэтхэмрэ абы-
хэм я унагъуэхэмрэ защIэдгъэ-
къуэным, ахэр зыIууэ гугъуехьхэр 
псынщIэу яхузэфIэтхыным адэкIи 
зэрыпытщэнур. Нобэ къэралым и 
щхьэхуитыныгъэм щIэбэн дэтхэнэ ди 
лIыхъужьми дыдэIэпыкъун хуейщ. 
Бжьыхьэ лэжьэгъуэм Iуэхугъуэ 70-м 
нэблагъэ хуэдубзыхуащ, абы хеубыдэ 
бынунагъуэшхуэхэм я псэукIэр егъэ-
фIэкIуэным теухуауэ щIапхъэхэри.

Мыхьэнэ мынэхъ мащIэ иIэу 
иджыри зы Iуэхугъуэм гулъытэ 
хуэтщIынущ. Ар къыдэкIуэтей ди 

щIэблэм я узыншагъэр тхъумэнырщ. 
Псом хуэмыдэу ткIийуэ ди нэIэ тетып-
хъэщ акъылыр зыгъэутхъуэ пкъы-
гъуэхэр щIалэгъуалэм езыщэхэм. 
ДыхущIэкъунущ апхуэдэхэм дазэры-
пэщIэувэн Iэмалхэм теухуа законо-
проектхэр пхыдгъэкIыным. Апхуэдэ 
дыдэу жылагъуэр быдэ хъуну къы-
щIэкIынкъым абы и псэкупсэ гъэсэ-
ныгъэм гулъытэ хуумыщIмэ. Ди щэн-
хабзэ къулейр, нэгъуэщIхэм дакъы-
хэзыгъэщ ди анэдэлъхубзэхэр, хаб-
зэхэр, лъэпкъ IэщIагъэхэр хъумэнми 
зегъэужьынми ди нэIэ тетынущ».

Урысейм и лъэпкъхэм я зэкъуэ-
тыныгъэм и илъэсым КъБР-м и Пар-
ламентым адрей щIыналъэхэм я хаб-
зэубзыху IуэхущIапIэхэм хуиIэ зэпы-
щIэныгъэхэр нэхъ куу ищIыну и му-
радщ. Апхуэдэхэщ Иркутск, Адыгей, 
Владимир щIыналъэхэр. 

«Жэуаплыныгъэ тхэлъу бжьыхьэ 
лэжьэгъуэм дыбгъэдыхьэн хуейщи, 
сынывохъуэхъу ехъулIэныгъэр къыф-
худэкIуэну», - жиIащ Егоровэм.

ЗэIущIэм япэ еджэгъуэу къыщащ-
тащ «Административнэ хабзэхэм 
ебакъуэхэм ятеухуа и Кодексым», 

«Мэз Iуэхухэр зэтес щIыным ехьэлIа-
уэ» КъБР-м и Законым и Iыхьэ 3, 
5-хэм, «ЦIыхухэмрэ хьэпшыпхэмрэ 
таксикIэ къешэкIыныр къызэгъэпэ-
щыным ехьэлIа зэхущытыкIэхэр зэ-
кIэ лъыгъэкIуэным теухуауэ» КъБР-м 
и Законым и Iыхьэ 2-м, «Автомобил-
кIэ, токкIэ зекIуэ къалэ транспорткIэ, 
гъущI гъуэгу транспорткIэ цIыхухэм 
Iуэхутхьэбзэхэр яхуэщIэныр къызэ-
гъэпэщыным ехьэлIауэ» КъБР-м и 
Законым и Iыхьэ 2-м зэхъуэкIыныгъэ-
хэр хэлъхьэным и IуэхукIэ» КъБР-м и 
законым и проектхэр.

«КъБР-м и щIыналъэм уней, къат 
куэду зэтет псэупIэхэр щащIын пап-
щIэ, цIыху щхьэхуэхэм пщIэншэу 
мылъку етынымрэ КъБР-м и ЩIы Ко-
дексым и Iыхьэ 14, 17-хэм зэхъуэ-
кIыныгъэхэр хэлъхьэнымрэ теухуауэ» 
КъБР-м и законым и проектым щы-
тепсэлъыхьым, КъБР-м щIы, мылъку 
зэхущытыкIэхэмкIэ и министр Тохъу 
Аслъэн къызэрыхигъэщамкIэ, 2025 
гъэм щэкIуэгъуэм и 28-м къы дэкIа 
Федеральнэ закон №435- ФЗ-м и 
Iыхьэ 5-м и 3-нэ частым - «Са биипщI 
е нэхъыбэ къэзылъхуа икIи зыпIа, 

«Анэ-лIыхъужь» цIэ лъапIэр зыхуа-
гъэфэща бзылъхугъэхэм къэ ралым и 
пащхьэм щаIэ фIыщIэм пап щIэ 
зэрыдэIэпыкъуну щIыкIэм  теухуам» - 
тету хуитыныгъэ яIэщ къэрал е муни-
ципальнэ мылъкум  хиубыдэ щIы 
Iыхьэхэр пщIэншэу  къаIэрыхьэну. 
 КъищынэмыщIауэ, законопроектым 
егъэбелджылы зи гугъу щIа цIыху 
щхьэхуэхэм ират щIы Iыхьэхэм я нэхъ 
мащIэмрэ нэхъыбэ дыдэхэмрэ. 
Апхуэдэуи щIы Iыхьэм и пIэкIэ зэ ты-
гъуэу ахъшэ къыIахыну  хуитыныгъэ 
яIэщ. 

Къэбэрдей-Балъкъэрым и щIыуэ-
псым и хамэу щыт къэкIыгъэ лIэу-
жьыгъуэ шынагъуэхэм зэрызауб-
гъум, дунейм хэщIыныгъэу абыхэм 
къыхуахьым, языныкъуэхэм цIыхухэм 
я гъащIэмрэ узыншагъэмрэ зэран 
апхуэдэхэр зэрыхуэхъум пэщIэты -
ным теухуауэ депутатхэм къащтащ 
«КъБР-м дыкъэзыухъуреихь дунейр 
щыхъумэным теухуауэ» КъБР-м и За-
коным зэхъуэкIыныгъэхэр хэлъхьэ-
ным и IуэхукIэ» КъБР-м и законым и 
проектыр.

ЗэIущIэм арэзы щытехъуащ 
 «КъБР-м и щIыналъэм щыIэ фэтэр 
куэду зэхэт унэхэм зэхуэдэу щыт я 
мылъкур къызыхуэтыншэу щытыныр 
къыщы зэгъэпэщыным теухуауэ» 
 КъБР-м и Законым и Iыхьэ 25-м зэ-
хъуэкIыныгъэхэр хэлъхьэным и Iуэху-
кIэ» КъБР-м и законым и проектми. 
КъБР-м ухуэ ныгъэмрэ псэупIэ-ком-
мунальнэ IэнатIэмкIэ и министрым и 
къалэнхэр зыгъэзащIэ Журавлев Ан-
дрей зэрыжиIамкIэ, утыку кърахьа 
законопроектыр ягъэхьэзыращ 
 КъБР-м и Правительствэмрэ Уры-
сейм УхуэныгъэмкIэ и министер-
ствэмрэ зэращIылIа зэгурыIуэны-
гъэм, коммунальнэ IуэхущIапIэхэм 
зегъэужьыным теухуам ипкъ иткIэ. 
Абы къызэрыщыгъэлъэгъуамкIэ, 
Къэбэрдей-Балъкъэрым 2027 гъэм 
щIышылэм и 1 пщIондэ псэупIэ-ком-
мунальнэ Iуэхутхьэбзэхэр къэзыбж 
зы IэнатIэ къызэрагъэ пэ щын хуейщ. 
Дэфтэрым къыщы хьащ апхуэдэ къа-
лэнхэр «КъБР-м фэтэр куэду зэхэт и 
унэхэр зэгъэпэ щыжынымкIэ и щIы-
налъэ оператор» фондым зэригъэ-
зэщIэ фы нур.

ЗэIущIэм щедэIуащ сабийхэм я 
 хуитыныгъэхэр хъумэным ехьэлIа 
Iуэху зэIумыбзхэм. Абы тепсэлъыхьащ 
Сабийхэм я хуитыныгъэхэр хъумэ-
нымкIэ республикэм и уполномочен-
нэ Бэдракъ Iэминэ. 

БАГЪЭТЫР  Луизэ.

МащIэкъым депутатхэм
лъэхъэнэщIэм къапэщылъыр

ХулъэкIащ и
щхьэхуэныгъэр

ихъумэну

Къуаргърэ пэт, и шырым 
«хужь цIыкIукIэ» йоджэ.

Лъэпкъ Iущыгъэ:

«Гупсысэ» 
зиIэ пщащэхэр

ЗэщIыгъуу ирагъэкIуэкIащ
Дунейм

щыхъыбархэр

ЕгъэджакIуэхэр Мейкъуапэ щызочэнджэщ

Зыгъэхьэзырар
БАГЪЭТЫР  Луизэщ.

Шордакъдэсхэм 
я «Адыгэ унэр»

УФСБ-м къет

Адыгэ Республикэм и 
къа лащхьэ Мейкъуапэ 
иджыб лагъэ щекIуэкIащ 
шк ол кIуэгъуэ ныбжьым 
нэ мыса цIыкIухэм адыгэб-
зэр езыгъэджхэм я щIына-
лъэ зэхуаку семинарыш-
хуэ. Абы хэтащ Къэбэрдей-
Балъкъэрымрэ Адыгеймрэ 
щылажьэ сабий гъэсапIэ 
зыбжанэм анэдэлъхубзэм-
кIэ я IэщIагъэлI пашэ хэр. 
Ахэр зэдэгуэшащ бзэр 
щIэблэм егъэджынымкIэ 
ябгъэдэлъ Iуэху зехьэкIэ 
мардэхэмкIэ, лэжьыгъэр 
адэ кIи егъэфIэкIуэным те у-
хуа я гупсысэхэмрэ жэр-
дэмхэмкIэ. 

ДИ РЕСПУБЛИКЭМ щыщу 
зэIущIэ щхьэпэм хэтащ 
 Аруан къуажэм дэт курыт 
еджапIэм и нэIэм щIэт са-
бий садым и унафэщI Беты-
гъуэн Залинэрэ а ку рыт 
 школым адыгэбзэмрэ ли-
терату рэмрэ щезыгъэдж 
 Бэж ды гъу  ФатIимэрэ. Егъэ-
джэ ныгъэ-гъэсэныгъэ Iэна-
тIэм илъэс куэд лъандэрэ 
ехъу лIэ ныгъэ яIэу пэрыт, 
лэжьыгъэм и пIалъэ зыщIэ 
Беты гъуэнымрэ Бэжды-
гъумрэ зэ хуэсым кърихьэ-
лIахэм  ядэ гуэ шащ лъэпкъ 
гъэ сэны гъэмрэ анэдэлъхуб-
зэр щIэб лэм егъэджыным-
кIэ ябгъэ дэлъ Iуэху зехьэ-
кIэхэмкIэ. Абыхэм зэрыжа-
IамкIэ, сабий садым и 
 гъэ сэнхэм анэ дэлъэхубзэр 
егъэ джын и лъэныкъуэкIэ 
драгъэкIуэкI лэ жьыгъэ псо-
ми я лъабжьэщ бзитI-щы-      
кIэ зэуэ (полилингвальнэ) 
щIэныгъэ з э ры ра гъэ гъуэ-
тыр. 

Иджыблагъэ Шордакъ къуажэм 
къыщызэIуахащ «Адыгэ унэ» IуэхущIа-
пIэр. Ар къызэригъэпэщащ, щIэблэм 
зыщаужьыным хуигъэхьэзыращ а 
къуа жэ курыт еджапIэм фIыуэ щеджа, 
Къэбэрдей-Балъкъэр къэрал универ-
ситетым адыгэбзэмкIэ и къудамэр 
къэзыуха Жанкъазий Аринэ. 

«Адыгэ унэр» къыщызэIуахым гу-
фIэгъуэ дауэдапщэ иращIэкIащ. Абы 
хэтащ къуажэдэсхэр, щIалэгъуалэр, 
сабийхэр. Адыгэ хабзэм, щэнхабзэм, 
нэхъыжьхэмрэ нэхъыщIэхэмрэ я зэху-
щытыкIэм, бзэм и къарум, нэгъуэщIхэ-
ми щытепсэлъыхьащ. НыбжьыщIэхэр 
адыгэ фащэкIэ хуэпауэ къекIуэлIащ. 
Зэхуэсым щагъэлъэгъуащ адыгэ шхы-
ныгъуэхэр, щытепсэлъыхьащ абыхэм 
я пщэфIыкIэм. Адыгэ джэгукIэ зэмы-
лIэужьыгъуэхэм я гугъуи ящIащ. Жан-
къазий Аринэ сабийхэр игъэджэгуащ 
«Мыст» иджырей адыгэ джэгукIэмкIэ. 
Ар къигупсысащ инджылызыбзэмкIэ 
егъэджакIуэ УнэшхуэлI Азэмэт, лIэу-
жьыгъуитIу – сабийхэми балигъхэми 
папщIэ – щыIэщ. 

Шордакъ щыIэ «Адыгэ унэм» и бжэр 
зэIуахащ, сабийхэри ныбжь зиIэхэри 
ирагъэблагъэ. 

- Аринэ, Адыгэ унэ» зыфIэфща Iуэху-
щIапIэр къызэIухыным дауэ ухуэкIуа?

- Адыгэбзэ зыщадж IуэхущIапIэ къы-
зэIухыным университетым сыщыщIэс 
лъандэрэ сегупсысырт. Лъэпкъыр фIыуэ 
зэрыслъагъум хуэдэу, ди щIэблэ къы-
дэкIуэтейми ялъагъуну сыхуейт – се-
хъуап сэрт Хэку, лъэпкъ лъагъуныгъэ я 
гум илъыну. Апхуэдэ гупсысэхэр диIэу си 
шыпхъумрэ сэрэ къызэдгъэпэщащ мы 
Iуэхур – «Адыгэ унэр» зыхуей хуэдгъэ-
защ. Щхьэпэ хъуну къэтлъытащ адыгэб-
зэкIэ псэлъэну, щэнхабзэм и дахагъэр 
щызэрагъэлъагъуну, лъэпкъ гупсысэм 
щыхэтыну зы щIыпIэ щыIэныр. 

- Зи бжэр къызэIуфха IуэхущIапIэм 
щывлэжьынухэм къытхутепсэ лъы-
хьыт.

- Псом япэрауэ адыгэбзэкIэ дыщып-
сэлъэнущ, абы и пщIэр къыщытIэтынущ, 
щIэблэм абы гулъытэ хуащIыным 
дыхэлIыфIыхьынущ мащIэу. Адыгэ хаб-
зэм, щэнхабзэм, гъуазджэм сабийхэр 
щы гъуазэ щыхуэтщIынущ мыбдеж. 
Театр  теплъэгъуэхэр щыдгъэувынущ, 
бзэмкIэ дерсхэр щедгъэкIуэкIынущ, са-

Бей ФатIимэрэ Тэнащ Ла-
линэрэ Къэ бэрдей-Балъ-
къэр къэрал уни верситетым 
туризмэмкIэ и къудамэм 
щызэде джащ . Республикэм 
щып сэу хэм фIыуэ ящIэ, ягу 
ирихьа «Гупсысэ» брендыр 
къызэрагъэпэщащ икIи 
зра гъэужьащ хъы джэб зи-
тIым. «Гупсысэр» адыгэбзэ-
кIэ гъэпса открыткэхэм, 
тхы лъымпIэм къы хэщIыкIа 
нэгъуэщI хьэпшып цIы кIу-
хэм, фэилъхьэ гъуэхэм я 
брендщ. Пщащэхэр «Адыгэ 
псалъэм»  къедгъэблагъэри, 
я Iуэхум тедгъэпсэлъыхьащ. 

- ФатIимэ, Лалинэ, фэ дауэ  
гъусэ фызэхуэхъуа, «Гуп сы-
сэ» зыфIэфща Iуэхур дауэ 
зэдевгъэжьа?

Лалинэ:
- ФатIимэрэ сэрэ дызэде-

джащ. Дызэрыстудент лъан-
дэрэ дызэрыгъэныбжьэгъут, 
еджэнымкIи дызэрыщIэ зэ-
пытт. Зэгуэрым проект дгъэ-
хьэзырыну лэжьыгъэ къыда-
тащ. Уи закъуэуи, тIууэ е нэ-
хъыбэу узэгухьэуи уелэжьми 
хъунути, ФатIимэрэ сэрэ ды-
зэгухьат. Туризмэм теухуауэ 
къэдгупсысын хуейт щIэ-
щыгъуэ гуэр. 

ФатIимэ:
- Лэжьыгъэр къыдэзытар 

егъэджакIуэфIу къыддэ лэ-
жьа Насып Артурщ. Хуабжьу 
щIэныгъэм удригъэхьэхырт, 
зы гупсысэ гуэрхэр къызып-
хигъэIукIырти, адэкIэ езым 
зыбужьын, щIэ къэпщIэн 
хуэдэу уиунэтIырт, утригъэ-
гушхуэрт Iуэхум. Абы и дерс-
хэр гъэщIэгъуэныщэт, «Твор-
ческэ лабораторэ» - арат 
зэреджэр дер с хэм. Туризмэм 
епха хьэпшып гуэр, бизнес-
план – щIэщыгъуагъ зыхэлъ 
къэбгупсысын хуейт. Арати, 
дэри къэдгуп сысым-къэдгуп-
сысурэ, егъэджакIуэм къы-
хуигъэщIэ гъуэн хуэдэу зы 
гупсыси къытхуэмынэжауэ 
къы щыт щыхъум, Лалинэ жи-
Iащ пощт отк рыткэхэм де-
лэжь хъуну. 

Лалинэ:
- Курыт еджапIэр къэзуха 

нэужь Чехием сыщеджащ. 
Абы пощт открыткэ зэмы лIэу-
жьыгъуэ куэд зэрыщыIэм гу 
лъыстат. Къэбэрдей-Балъ-
къэ рым ахэр щызакъуэтIа-
къуэт. ЩIэх-щIэхыурэ се гуп-
сы сырт пощт открыткэ гъэ-
щIэ рэщIахэр цIыхухэм щIэ-
щы гъуэ ящыхъуну, ауэ а 
Iуэ хум зып хуегъэукъуэдиинуи 
си гугъэтэкъым. Си гупсысэр 
егъэ джакIуэм щесхьэлIэм, 
икъукIэ игу ирихьащ, зэры-   
Iуэ ху дахэр жиIащ, икIэ щIы-
пIэ кIэ зетпщытынуи дытри-
гъэгушхуащ. Арати, туриз-
мэм ехьэлIа пощт открыткэ-
хэмкIэ къыщIэддзащ. 

ФатIимэ:
- Тхыпхъэ гуэрхэр тетщIэрт, 

псалъэжь теттхэрт, и щIыба-
гъымкIэ хэщIапIэр зы-
тептхэни иIэт. ЖыIэгъуэ е 
пса лъэжь къыхэтхмэ, абы я 
тхыкIэм си анэ шыпхъур идо-
гъэп лъыж, дымыгузавэу 
къы  щIэдгъэкIын хуэдэу. ЛIэу-
жьыгъуэ зыхыбл хъууэ арат 
хъуэхъу тхыгъэхэр зытеттхэ 
тхылъымпIэ гъэщIэрэщIахэр 
къы щIэдгъэкIыу щедгъэ-
жьам. ЕгъэджакIуэм къы-
джиIащ, зедгъэубгъумэ, ар 
магистр лэжьыгъи, хьэрычэт 
Iуэхум и щIэдзапIи хъуну. 
Арати, иужь дихьащ. 

Магистр лэжьыгъэмкIэ 
щIэ ныгъэ унафэщIу диIащ 
Жы рыкъу Оксанэ. Тыншу, 
гуп сысэкIэ дызэтехуэу, димы-
гъэпIащIэу, дызэджэм ди гур 
хигъэхьэу къыддэлэжьащ. 
Ди лэжьыгъэр щыпхыдгъэкI-
ми, къакIуэри, дигъэгушхуэу 
къытщIыгъуащ. 

Лалинэ:
- СыткIи къыддэIэпыкъуащ, 

тщIэр гъэщIэгъуэн къыт-
щищIащ Оксанэ. ДызэрощIэ, 
дызэщIоупщIэ, ди ехъулIэны-
гъэхэм щогуфIыкI. Зымахуэ 
къэпсалъэри, университе-
тым щекIуэкIыну зы зэIущIэ 
дахэм дригъэблэгъащ. Ту-
ризмэм хуеджэ студентхэм 
даригъэпсэлъэнущ. 

- ЩIэщыгъуэу фызэлэжь-
хэм, цIыхухэм ахэр къазэ-
ры щыхъум теухуауэ сыт 
къыджефIэн?

Лалинэ:
- Япэ дыдэу пощт открыт-

кэхэр щытщIам ди стипен-
дием  къыхэтха сом минитI рэ 
щитхурэ тедгъэкIуэдауэ 
ара щ. Ахэр тща нэужь, хьэп-
шыпу къытхуэнар «Адыгэ 
унэ» тыкуэным щIэт лъхьэри, 
цIыхухэм абдеж щалъэ-
гъуащ, щIэупщIэ яIэ  хъуащ. 
Тщам къыщIэтх ахъ шэр дгъэ-
тIылъым, аргуэру открыт-
кэхэр щытщIкIэ дгъэбагъуэм, 
ахэри зэбграхыурэ, хьэп шыпу 

Мамыру
зэдэпсэуфынут

Ираным и ислъам револю-
цэм и хъумакIуэхэм я кор-
пусым (КСИР - къэралым Iэ-
щэкIэ зэщIэузэда и къарухэм 
ящыщхэм) и тхыгъэ зэ Iухам 
американхэр къы щы хури-
джащ США-м влас тыр ща-
хъуэ жыну.

«Мамыру дызэдэпсэу фы-
нущ , Америкэм и иджырей щы-
 тыкIэмкIэ жэуап зыхь политик 
лейзехьэхэм, пцIыуп с хэм, гу-
щIэ гъуншэхэм унафэр къаIэ-
щIэ фхыжмэ, - къыхощ тхы-
гъэм.

КСИР-м къызэригъэ лъа-
гъуэм кIэ, Ираныр американ-
хэм ебийкъым, «Америкэм и 
кIуэдыжыгъуэ» и къыхуеджэ-

Урысей ФСБ-м и управленэу КъБР-м щыIэм, 
КъБР-м щыIэ МВД-м, Урысей МВД-м и 
 ВОГОиП-мрэ Минеральные Воды къалэм и та-
можнэмрэ фокIадэм и 15-21-хэм къриубыдэу 
Къэ бэрдей-Балъкъэр Республикэм щрагъэ-
кIуэ кIащ Iэщэрэ наркотикхэмрэ хабзэншагъэ-
кIэ игъэкIыныр, нэгъуэщI щIэпхъаджагъэхэр 
къызэпыудыным, апхуэдэуи къалъыхъуэхэр 
къэгъуэтыным тещIыхьа Iуэхухэр. 

ХАБЗЭНШАГЪЭКIЭ ирагъэкIыу къытрахащ 
ягъауэ Iэщэу 2, шэ зэхуэмыдэ 30, наркотикхэкIрэ 
акъы лыр зыгъэутхъуэ пкъыгъуэу грамми 150-м 
нэс, маркировкэхэр зытемылъ тутын зэкIуэцIылъ 
мини 7. Яубыдащ къэралым къыщалъыхъуэ цIы-
хуи 9, апхуэдэуи дуней псом къыщалъыхъуэу 6. 

ИрагъэкIуэкIа рейдхэм кърикIуахэмкIэ уголов-
нэ Iуэхухэр къаIэтащ УФ-м и УК-м и 222-нэ, 228-
нэ, 234-нэ статьяхэм япкъ иткIэ.

Аруан къуажэм дэт гъэса-
пIэм абы теухуауэ зэгъусэу 
щызэдагъэлажьэ адыгэб-
зэмрэ урысыбзэмрэ. Бэж-
дыгъум зэрыжиIамкIэ, ап-
хуэдэ Iуэху бгъэдыхьэкIэм 
фIы куэдым ухуешэ. Къап-
щтэмэ, бзэхэр мэхъу сабийм 
дунейм и зэхэлъыкIэ хьэ лэ-
мэтым щыгъуазэ зэрызэ-
хуищI IэмалыфI, апхуэдэуи 
бзэм хэт псалъэхэм я 
 мы хьэнэр зрагъэщIаурэ, 
 цIы кIу хэм къащIэ ар зей 
лъэпкъым къыдекIуэкI хаб-
зэм рэ щэнхабзэмрэ зыхуэ-
дэр. 

Апхуэдэу семинарым 

 кърихьэлIахэм ящыщ куэ-
дым гунэс ящыхъуащ ди 
рес публикэм и лIыкIуэхэм 
абы къыхузэрагъэпэща гъэ-
лъ эгъуэныгъэ хьэлэмэтыр. 
Абы щыплъагъунут лъэпкъ 
щэнхабзэм и нэпкъыжьэ 
къызытещ хьэпшыпхэр, са-
бийхэм ящIа сурэт гъэ-
щIэгъуэн хэр, сабий садым 
щекIуэкI лэ жьыгъэхэр къы-
зэрыщ теплъэгъуэ хьэлэмэт-
хэр, нэ гъуэщI хэри. 

ЩIыналъэпсо зэхуэсым 
хэтахэм гуапэ ящыхъуащ 
Iуэхур Сэхъурокъуэ Хьэу тий 
зи тхьэмадэ Дунейпсо Адыгэ 
Ха сэм зэрыдиIыгъар. Ады гэ -

хэм ди жылагъуэ зэгухьэны-
гъэ нэхъ ин дыдэм къыбгъэ-
дэкIыу сом мин 250-рэ хъу 
сертификатхэр иратащ гъэ-
сапIиплIым. Апхуэдэхэм хиу-
быдащ Къэбэрдей-Балъ-
къэр Республикэм хыхьэ 
Аруан жылэм дэт курыт шко-
лым и гъэсапIэ къудамэр. 
ДАХ-р къазэрыхуэупса 
мылъ кур трагъэкIуэдэнущ 
сабий гъэсапIэхэм я мылъку-
техникэ лъабжьэр гъэбы-
дэным, абыхэм щекIуэкI 
егъэджэныгъэ-гъэсэныгъэ 
лэ жьыгъэхэр нэхъри егъэ-
фIэкIуэным. 

ТАМБИЙ Линэ. 

бийхэр IэпэIэсэным хуэдгъэхьэзыры-
нущ, адыгэ джэгукIэхэм щIэблэр щы-
дедгъэхьэхынущ. Ижь-ижьыж лъандэрэ 
адыгэм къыдекIуэкIа IэщIагъэхэм щы-
хуедгъэджэнущ IуэхущIапIэм. Пщащэ 
цIыкIухэм мастэ-Iуданэр ягъэIэкIуэ-
лъакIуэу, хады кIыу, щэкIым традэ е тра-
щIыхьIауэ едгъэ сэнущ. Нэхъ тыншымкIэ 
къы щы щIэдзэнущи, нэхъыбэ къызэра-
щIэнум дегугъунущ. Адыгэ шхыны-
гъуэхэм я пщэфIыкIэм теухуа дерсхэри 
хэтщ ди мурадхэм.

- Шордакъ дэс сабийхэм, ныбжьы-
щIэхэм адыгэбзэр зэращIэм арэзы 
укъищIрэ?

- Ди къуажэм дэс цIыкIухэм хъарзынэу 
адыгэбзэр яIурылъщ, хабзэ-нэмыси 
яхэлъщ. Щэнхабзэ хъугъуэфIыгъуэр 
нэхъ ри зыхащIэу, адыгэ лъэпкъым зэ-

рыщыщым теухуауэ пагэу икIи гушхуэу 
къыдэкIуэтеину дыхуейщ ахэр. 

- Фи IуэхущIапIэм щIэблэр иво-
гъэблагъэ. НэхъыжьыIуэхэм папщIи 
ще кIуэкIынуIа?

- Пэжщ, мы унэм щыIэну Iуэхугъуэ хэр 
нэхъыбэу сабийхэмрэ ныбжьы щIэ хэм-
рэщ зэхьэлIар. Ауэ ди мурадщ балигъ-
хэм папщIи зэIущIэхэр едгъэкIуэкIыну. 
Псалъэм папщIэ, «Пщащэ зэхуэс» жы-
хуа Iэ Iуэхуу республикэм щрагъэкIуэкIын 
яфIэфIыр мыбдежи къыщызэдгъэ-
пэщынущ. Ди гугъэщ цIыхухэр нэхъ зы-
щIэхъуэпсхэм теухуауэ Iуэху зэ хуэ мы дэ-
хэр зэхэдублэну. 

- Аринэ, «Адыгэ унэр» къызэрызэIуф-
хар къуажэдэсхэм, администрацэм, нэ-
хъыжьхэм дауэ къащыхъуа?

- КъыддаIыгъащ. ФIыщIэ яхузощI си 
уна гъуэм, си нэхъыжьыфIхэм, псалъэ 
гуапэ къыджезыIа къуажэдэсхэм, адми-
нистрацэм. Си гукъэкIыр щахуэсIуатэм, 
къуажэ унафэщIхэр къыздэIэпыкъуащ, 
сагъэгушхуащ. Къуажэм ЩэнхабзэмкIэ 
и унэм и унафэщIыр сэбэп къысхуэхъуну, 
чэнджэщ къызитыну хьэзыру къыскъуэу-
ващ. 

- Уадыгэным сыт къикIыр?
- Уадыгэным къокI анэдэлъхубзэкIэ 

упсэлъэныр, лъэпкъ хабзэ пхэлъыныр, 
адыгэм и пщIэр пIыгъыныр. «Сытри 
бдэсIыгъынущ, сыткIи сыбдэIэпыкъу-
нущ, си напэр томых закъуэ», - зэры-
жиIэти си адэм, а лъэIур згъэпэжу 
сыпсэуным сыхущIэкъунущ си гъащIэ 
псом. 

- Тхьэм уи гурылъхэр къуигъэхъулIэ!
НАФIЭДЗ Данэ. 

тщIыхэми къыхэдгъэхъуащ. 
Ди стипендием къыхэтхауэ 
щыта минитIрэ щитхум 
нэмыщI, ди ахъшэ мы Iуэхум 
хэтлъхьакъым. 

- Фэ фиIэщ адыгэ сурэт-
хэр,  тхыпхъэхэр тету фщIа 
футболкэхэр. Абыхэм я хъы-
барри сфIэгъэщIэ гъуэ нщ.  

ФатIимэ:
- Япэ дыдэу удз гъэгъахэм я 

фестивалщ дызыхэтар. Абы 
щыгъуэ къэтщта шэтэр 
цIыкIур делIалIэу дгъэщIэ рэ-
щIат: алэрыбгъу дахэхэр 
фIэтлъхьэу, адыгэ хьэпшып 
зэмылIэужьыгъуэхэр къед-
гъэувэкIыу, ди хьэпшыпхэри 
дгъэлъагъуэу. Бэрэгъун Вла-
димир и макъамэхэр къеуэу, 
а макъамэмрэ абдеж къы-
щызэдгъэпэща «пэш» цIы-
кIум рэ зэкIуу, абы цIыхухэри 
къришалIэу дыхэтащ Iуэхум. 
Мис апхуэдэ къызэгъэпэ-
щыкIэр сэбэп къытхуэхъуауэ 
къыщIэкIынущ дыкъацIы ху-
ным, ди хьэпшыпхэм щIэуп-
щIэ яIэ хъуным теухуауэ. 

Удз гъэгъахэм я фестива-
лым республикэм и цIыхухэм 
зыкъыщедгъэцIыхуа нэужь, 
къыкIэлъыкIуэ илъэсым 
 артель-фестиваль щыIэти, 
абыи дыхэтыну гупыж тщIати, 
адыгэ фэилъхьэгъуэ теплъэ 
зиIэ футболкэхэр къэдгуп-
сыс ри едгъэдащ. Открыткэ-
хэм къыщIэтха ахъшэр «дгъэ-
кIэ рахъуэурэ» футболкэм 
хэтлъ хьащ. Арт-фестивалыр 
ма хуитIкIэ екIуэкIат, ауэ дэ ди 
хьэпшыпхэр япэ махуэм щэн 
духат. Ящэхуам нэмыщI, ар-
гуэру ддыху къытпэплъэну 
хьэзыру ди телефонхэр къы-
тIахат куэдым. 

Лалинэ:
- Иджы диIэщ Iэгъуапэ зы-

пыт фэилъхьэгъуэхэри. Я 
плъы фэхэр зэмылIэужьы-
гъуэщ: хужь, плъыжь, гъуэжь,  
щIыху, фIыцIэ, балиифэ, 
тхьэм былыфэ. Щыгъынхэм 
тет сурэтхэр дауэ къыхэфха 
жы пIэмэ, ди гум дыхьэу щыд-
гъагъынум хуэдэу тщIауэ 
аращ. Балигъхэм папщIэ дды 
футболкэхэм хуэдэ сабийхэм 
яхуэхъууи диIэщ, цIы кIухэми 
йокIу ахэр. 

- Футболкэхэм яхэт къыф-
щIамыгъахъуэу зэбграххэр  
хьэмэ псори зэхуэдэу ящэ-
хурэ?

Лалинэрэ ФатIимэрэ (зы-
жьэу):

- Уэркъ пщащэм и сурэт зы-
тетыр дгъэтIылъыным дыху-
нэ мысу ящэху. 

- Фэ къыщIэвгъэкI фэилъ-
хьэгъуэхэм яхэту слъэ гъуащ 
нэхъ цIыкIу дыдэхэм папщIэ 
цыкIэ зэрыхъа фэилъхьэ-
гъуэ хуабэхэр…

ФатIимэ:
- Ахэр сэ сощI. Каменно-

мост дэт етIуанэ курыт еджа-
пIэм пэщIэдзэ классхэм сы-
щеджэу сыдихьэхащ цы зэ-
рыхъэным. Мэкъуауэ Люсэ 
иригъэкIуэкIырт IэпэIэсэмкIэ 
гупжьей. Абы сыхыхьэри, 

егъэ джакIуэм и фIыгъэкIэ а 
IэщIагъэм и пIалъэр къэс-
щIащ. Си дэлъхум и хъы-
джэбз цIыкIум япэу хузэ рыс-
хъащ зэпыт цIыкIу, Лалинэ и 
дэлъхум и хъыджэбз цIыкIу-
ми тыгъэ хуэсщIащ. Зэпытым 
хуэдэ «Адыгэ унэм» щIэс-      
лъ хьати, ягу ирихьащ – аращ 
щIызэрысхъэр. Абы щыгъуэ 
«Гуащэ» фIэсщат цы фэи-
лъхьэгъуэ цIыкIум, «Гупсысэ» 
брендыр иджыри едгъэжьа-
тэкъым. 

- «Гупсысэ» фIэщыгъэм 
сы щIэупщIэну сыхуейти, а 
упщIэми сытепшащ…

Лалинэ:
- Псом нэхъ гугъур брен-

дым фIэщыгъэ къыхуэгуп-  
сы сын рауэ къыщIэкIащ. 
Адыгэб зэкIи тыншу жыпIэу, 
инджылызыбзэ хьэрфхэмкIэ 
тхами, интернетым тыншу 
ды къыщыбгъуэту, нэхъыщ-
хьэжращи, мыхьэнэкIэ ди Iэ-
рыкIхэм хуэкIуэу щытыну 
дыхуейт. Псалъалъэхэм куэд-
рэ дыхэплъащ, къэкIыгъэ-
цIэхэми далъэIэсащ… Хамэ 
къэралхэм щыпсэу адыгэхэ-
ми дегупсысащ, фIэщыгъэм 
дыкъыщытеувыIэм. Нэгъуэ-
щIыбзэкIэ зэпхъуэкIми и 
купщIэр мыкIуэдын хуэдэу 
щытыпхъэт. Нэхъри дыпIэ-
щIэн хуей хъуащ, сыту жы-
пIэмэ, магистр лэжьыгъэ 
 ттхырт, абы ди брендым и 
фIэ щыгъэр къыщыдгъэлъэ-
гъуэн хуейти. Ауэрэ гу зы-
лъыттэжащ, фIэщыгъэ тщIы-
нум ды лъыхъуэху «гупсысэ» 
псалъэр куэдрэ къызэ рыд-
гъэ сэбэпам. «Апхуэдэ дыдэу 
зыфIэтщмэ хъуркъэ?!» - 
жытIащ итIанэ…

ФатIимэ:
- Адыгэбзэ псалъэхэм къа-

рыкIхэр къиугъуеину зы-
фIэфI, интернет напэкIуэ-
цIым ахэр щызэпкърызых зи 
хабзэ БищIо Ася брендым 
фIэтщар къилъэгъуа нэужь, 
урысыбзэкIэ тхузэридзэкIащ 
«Сказка сердца» къокI, 
жиIэри. Нэхъри дигу дыхьащ 
«Гупсысэр». 

- КъыщIэвгъэкI хьэпшып-
хэр, щыгъынхэр вгъэлъэ-
гъуэн папщIэ, интернет на-
пэкIуэцIым ахэр къы зэ- 
 ры щыщIэщым зыкъом 
 елъы тауэ къыщIэкIынущ. 
«Рек ламэ» жыхуаIэр дауэ 
къызэвгъэпэщрэ?

ФатIимэ:
- Дэ социальнэ сетхэм 

хьэрычэт Iуэхур щыпхыд-
гъэкIыу илъэс зыбжанэкIэ 
ды лэжьащ, рекламэ зэра-
щIым, абы и мыхьэнэм, уи 
хьэпшыпыр бгъэлъэгъуэн па-
пщIэ щыIэ Iэмалхэм дыщы-
гъуазэщ. Блогерхэм ахъшэ 
етту рекламэ едгъэщIакъым 
зэи, атIэ тыгъэ яхуэтщIащ ди 
футболкэхэм ящыщ. Ди 
Iуэхум хуэкIуэ блогерхэм, 
адыгэбзэм, лъэпкъым теу-
хуауэ напэкIуэцI гъэщIэгъуэн-
хэр зиIэхэм яхуэттхащ тыгъэ 
яхуэтщIыну дызэригуапэр. 

Япэ дыдэу едгъэжьа Iуэхур 
къыддэзыIыгъахэм ящыщщ 
Шыбзыхъуэ Астемыр. Ди 
хьэп шыпхэр, щыгъынхэр ин-
тернетым щыдгъэлъэгъуэн 
зэрыщIэддзэри, псалъэ гуа-
пэ къытхукIэщIетхэ, езым и 
напэкIуэцIым хрегъэубыдэ, 
ди цIэ къреIуэ. Ар икъукIэ ди 
гуапэщ. 

Лалинэ:
- Дызэрегупсысар мыпхуэ-

дэущ: щыгъынхэр тыгъэ зы-
хуэтщIахэр адыгэм и дунейм 
теухуа Iуэхухэм хэтырейщ, 
апхуэдэу щыхъукIэ, дэ еттар 
щатIэгъэнщи, цIыхум яхы-
хьэнщ, къэзылъагъухэр ящы-
гъыр къыздрахам щIэуп-
щIэнщ - аракъэ рекламэ 
 хъужри?! Хэт ди щыгъынхэр 
еттами, и гуапэу щитIэгъащ, 
и напэкIуэцIми кърилъхьащ. 

ИтIанэ, езыр-езыру рекла-
мэ мэхъу гъэлъэгъуэныгъэ 
ухэтми. Дэ а Iуэхум долIалIэ: 
ди хьэпшыпхэр щыдгъэлъа-
гъуэ плIанэпэр догъэщIэра-
щIэ, цIыхухэм я нэ къыфIэнэн, 
къыдбгъэдыхьэн, сурэт тра-
хыну ехъуэпсэн хуэдэу! Ари 
рекламэм щыщщ. Iэмал 
имыIэу ди шэтэрым щIыдо-
гъэувэ гъуджэ. Гъуджэ куэ-
дым я деж щыткъыми, къэ-
зыщэхуIахэр ди гъуджэм къо-
кIуэ зыщатIэгъар е зралъхьа 
тхьэгъу-Iэлъыныр я Iэпкъ-
лъэпкъым зэрекIум еплъыну. 

Ди хьэпшыпхэр дгъэлъэ-
гъуэнымкIи, Iуэху дыхыхьэну 
дытегушхуэнымкIи къыддо-
Iэпыкъу IутIыжхэ Мажидрэ 
Асярэ. Фестиваль дыкIуамэ, 
ди шэтэрыр догъэдахэ абы-
хэм къыдат хьэп шыпхэмкIэ. 
Футболкэ, джанэ щыддкIэ 
къэдгъэсэбэп дизайнхэм я 
ныкъуэр Мажид и коллекцэм 
дыхигъаплъэри къыхыдигъэ-
хащ. ДизайныщIэ къэдгуп-
сысыхукIи, Мажидрэ Асярэ 
ядогъэлъагъу, дочэнджэщ. 
Мажид «тэмэмщ псори» 
къыджиIа нэужь, дытегуш-
хуауэ утыкум дохьэ. 

ФатIимэ:
- Мажидрэ Асярэ сатепсэ-

лъыхьыну сыхуейщ сэри. Ла-
линэ я благъэщ. Сэ благъа-
гъэкIэ сагуэмыхьэ пэтми, гу-
кIи псэкIи къыздоIэпыкъу, 
фIы къызэхъулIэну яфIэфI-
щи, фIыщIэ яхузощI, я гуапа-
гъэм сетхьэкъу. 

- Фи IэщIагъэм къыхэфх гу-
ры фIыгъуэр сытым хуэ дэ?

 ФатIимэ:
- Къалэ уэрамым урикIуэу, 

уэ пщIа футболкэр зыгуэрым 
щыгъыу плъагъумэ, уогуфIэ, 
уи щхьэр лъагэу уоIэт. «Сэ си 
псэм щыщ зыхэслъхьа, сызэ-
гугъуа щыгъыныр а къыз-
блэкIам фIэфIу щыгъщ» жы-
боIэри, нэхъри утогушхуэ 
 цIы хухэр арэзы пщIыным. Зэ 
ди деж щыщэхуахэм аргуэру 
къытрагъэзэжыр сыт и уасэ! 
Ди футболкэхэр ирагъэхьащ 
хамэ къэрал куэдым. 

Лалинэ:
- Фестивалхэм дыщыхэтым 

деж цIыхухэр къыдбгъэдохьэ, 
псалъэ гуапэхэр къыджаIэ. 
Нэхъыжьхэр къытщотхъу, 
къыдохъуэхъу ди хьэпшыпхэ-
ми фэилъхьэгъуэхэми адыгэ 
теплъэ зэреттым щхьэкIэ. 
Абыи дегъэгушхуэ. 

- Ди лъэпкъэгъухэм нэ-
мыщI, нэгъуэщI лъэпкъхэм 
къа хэкIахэм ящэхурэ фи 
хьэп шыпхэм щыщ?

Лалинэ: 
- Абхъаз утым деж иджыб-

лагъэ щекIуэкIа «Наш Кав-
каз» фестивалым дыхэтащ. 
Урыс цIыхубз зы хъыджэбз 
цIыкIу щIыгъуу къыдбгъэ-
дыхьэщ, футболкэр къащэху-
ри, асыхьэту хъыджэбз цIы-
кIум щатIагъэри, анэм хуи-
щIа тыгъэмкIэ арэзыуэ 
 гуфIэу IукIыжат. Открыткэ-
хэри куэдрэ къащэху, адыгэб-
зэкIэ тетхахэр я бзэкIэ зэры-
дагъэдзэкIыу, тхыпхъэ тетмэ, 
къикIым щIэупщIэу. Мыри 
жысIэнут: ди футболкэхэм 
яхэтщ латин графикэм тету 
адыгэбзэ псалъэхэр зытет-
хэр. Сыт абы и щхьэусыгъуэр 
жыпIэ мэ, хамэ къэралхэм 
щыпсэу куэдым ящэхури, 
 гугъу демыхьу къеджэмэ, я 
гум нэхъ дохьэ. 

Епсэлъар
ГУГЪУЭТ Заремэщ. 

ныгъэри зыхуэгъэзар нэ хъыщ-
хьэхэм ялэжьа щIэп  хъа джа-
гъэхэрщ.

ЖыIэгъуэщIэхэм 
дыхуейуэ пIэрэ?

«2026 гъэм и псалъэ» цIэм 
щIэбэнынухэр наIуэ къа щIащ. 
ЩIалэгъуалэм я бзэгупэм 
къытена «Сикс-се вен»-мрэ 
«ней рослоп»-мрэ абыхэм 
ящыщщ.

ЗэупщIахэм  я Iыхьэ плIанэм 
заумысыжащ жыIэгъуэщIэ хэм 
къарыкIыр къазэрыгуры мы-
Iуэр. Процент 37-м жаIащ лите-
ратурэ мардэр хъумэн зэры-
хуейр, зыгуэрым ири шэ жьар 
дэ пIыгъыныр Iэмалын шэу зэ-
рыщымытыр.

«Нейрослоп» псалъэр къа-
гъэсэбэп нейросетхэмкIэ къа-
гъэщIа макъамэ, видео, тхыгъэ 
гуэрхэр щымыхъуам и деж. 

«Нишевый» псалъэм папщIэ Iэ 
яIэтащ процент 16-м, «ред-
флаг», «сикс-севен» пс а лъэ щIэ-
хэм процент 14 къаIэ ры хьащ.

Абы щыгъуэми Урысейм 
щып сэухэм я Iыхьэ щанэм 
нэблагъэм къагъэлъагъуэ ап-
хуэ дэ жыIэгъуэщIэхэм къызэ-
ра гъэгубжьыр, псом хуэмы дэу 
куэдыIуэрэ ахэр къыща-
гъэсэбэпкIэ. Процент 27-м ахэр 
я псэлъэкIэм къыщамыгъэ-
сэбэпмэ нэхъ къащтащ.

Мы къэхутэныгъэр щекIуэ-
кIащ Rambler&Co медиахол-
дингым и напэкIуэцIхэм. 2026 
гъэм фокIадэм и 17-м къы-
щыщIэдзауэ и 24 пщIондэ абы 
къызэщIрагъэубыдащ цIыху 
2000-м щIигъу.

Жэпуэгъуэм и 1,
махуэку

Зи ныбжь хэкIуэтахэм я ду-
нейпсо махуэщ 

Макъамэм и дунейпсо ма-
хуэщ 

Кофем и дунейпсо махуэщ 
УФ-м и лъэсыдзэхэм я махуэщ 
1906 гъэм къалъхуащ къэ-

бэрдей тхакIуэ, драматург На-
ло Жансэхъу. 

1937 гъэм къалъхуащ дзэ 
 къулыкъущIэ, генерал-майор 
Хъуэт Владимир. 

1945 гъэм къалъхуащ къэ рал, 
жылагъуэ лэжьакIуэ Къущхьэ 
Амырхъан.

1950 гъэм къалъхуащ адыгей 
усакIуэ, тхакIуэ, критик Ер-
гъукъу-ШащIэ Шэмсиет.

Дунейм и щытыкIэнур 
«pogoda.yandex.ru сайтым 
зэритымкIэ, республикэм уэш х 
къыщешхынущ. Хуабэр махуэм 
градус 12 - 14, жэщым градус 11 
щыхъунущ.

Жэпуэгъуэм и 2,
мэрем

Залымыгъэ мылэжьыным и 

дунейпсо махуэщ 
Социальнэ егъэджакIуэм и 

махуэщ 
УФ-м цIыхухэм IэщIагъэ 

егъэ гъуэтынымкIэ и лэжьа-
кIуэм и махуэщ 

1951 гъэм къалъхуащ уэрэ-
джыIакIуэ цIэрыIуэ, Урысей 
Фе дерацэм, КъБР-м, АР-м, 
КъШР-м я цIыхубэ артист Тут 
Заур. 

1954 гъэм къалъхуащ су-
рэтыщI- Ерчэн Исуф. 

1970 гъэм къалъхуащ пауэр-
лифтинг спорт лIэужьыгъуэм-
кIэ плIэнейрэ (1996 - 1999 
гъэхэм) дунейм и чемпион хъуа 
Хъуажь Юрэ. 

1982 гъэм къалъхуащ 
 КъБР-м, КъШР-м, АР-м, щIыхь 

зиIэ я артисткэ Къэзан Сэтэ-
ней. 

Дунейм и щытыкIэнур 
«pogoda.yandex.ru сайтым зэ-
ритымкIэ, республикэм уэшх 
къыщешхынущ. Хуабэр ма-
хуэм градуси 10 - 11, жэщым 
гра дуси 9 щыхъунущ.

Къытхэхъуащ
Дыгъуасэ Къэбэрдей-Балъ-
къэ рым къыщалъхуащ сабий 
25. Абыхэм ящыщу 13-р хъы-
джэбз цIыкIущ, 12-р щIалэщ. 
ФокIадэм зэрыщIидзэрэ ди 
щIыналъэм дунейм къы щы-
техьащ сабий 713-рэ, илъэсым 
и пэщIэдзэм щегъэжьауэ 
6573-рэ.

Къэзахъхэм 
«леишхуэ» 

зэрахьэ

Пэжыр уи 
гъуазэмэ

Газетхэми тхылъхэми я бжыгъэм хощI

IэзагъкIэ зэтехуахэр

Урысейм и лъэпкъхэм я зэкъуэтыныгъэм и илъэсщ 
дызэрытыр. Политикэм, щэнхабзэм, гъуазджэм а Iуэху-
гъуэм епхауэ лэжьыгъэ куэд къыщаIэт, итIани, а пса-
лъэхэм мыхьэнэшхуэ зэраIэр уи фIэщ зыщIыр езы гъа-
щIэмрэ цIыхухэм я зэхущытыкIэмрэщ. 

ИНТЕРНЕТ губгъуэм ди нэгум щIигъэкI цIыхухэм бгъэщIа-
гъуэ хъуну куэд ядыболъагъу. НэгъуэщI лъэпкъхэм, щIы-
пIэхэм, къэралхэм щыщхэм я псэукIэ хьэлыр уи хъуреягъкIэ 
щыплъагъум щхьэхуимыту ибогъапщэ. Ауэ къызэщIэубы-
дауэ узэхуеплъмэ, псори дызэщхьу, дыщIэгуфIэри дызы-
гъэнэщхъейри зэтехуэу, Толстои зэрыжиIауэ, цIыхуфIхэр 
зэрынэхъыбэр уогъэунэху. 

Къэзахъстаным щыпсэу Никулин Дмитрий тхыгъэ кIы-
хьышхуэ къриубгъуащ и напэкIуэцIым дызытепсэлъыхь 
Iуэхугъуэм теухуауэ. Урыс щIалэм зэрыцIыкIурэ зыдэпсэу 
къэзахъхэр къуэшу зэрибжым и гугъу ещI. Ар къызэри-
гъэлъагъуэ псалъэхэмкIэ дывдэгуашэмэ, ахэр щхьэ сэ сигу 
къэмыкIарэ жыфIэнкIи хъунущ, апхуэдизкIэ гупсысэшхуэ 
ящIэлъщ Дмитрий зэригъэзахуэхэми. 

«Сэ сыурысщ, Къэзахъстаным сыщопсэу, ауэ мыбы 
щысшэчын хуей хъум сытемыпсэлъыхьу афIэкIа сыщы-
сыжыфынукъым. Къэзахъхэм егъэлеяуэ урысхэр «дыдакъу-
зэ». НэмыукIытагъэкIэ, ямыбзыщIыжу, уеблэмэ зы унэ 
къэм ынэу а зи гугъу сщIы бэлыхьыр къыщытIуощIэ. 

УщIыхьакъэ къэзахъым деж – ухуей-ухуэмей жаIэу къо-
мыупщIыххэу, шэнтым урагухри, я Iэнэм уIуагъэтIысхьэ. 
«СымэжалIэркъым», - жыпIэу уеплъыжарэт! «Уэ зыгуэр 
 къоупщIауэ ара? Мыр бешбэрмакъщ, едзакъэт! Мыр баур-
сакщ - шхыт! Лы шхы! Шей ефэ!» 

Ушхэн умыдэмэ: «Сыт, пщIэ къытхуумыщIу, цIыхуу ды-
къыумылъытэу ара?»

Псори пшхамэ: «Сыт афIэкIа щIумышхар?»
УщIэкIыжыну ухуожьэри: «Дэнэ уздежьар? Иджыпсту 

шей къахьынущ!»
Сытми, сыхьэтищ дэмыкIауэ, уакъыIэщIэкIыжыфыну-

къым. УакъыфIэтэджыжкIи зэфIэкIынукъым. Сэмб къы-
пIэщIагуэнущ. «Мыр унэм зыдэхь. Унагъуэм ептыжынщ!»

Мис апхуэдэу «уи фэр трахауэ» уокIуэж: уи ныбэр къуауэ, 
зы Iэм – лы, адрейм – баурсак IэщIэлъу. АбыкIи ягу мызэ-
гъауэ, къыпкIэлъоджэ: «Адрей къакIуэ унагъуэр къыз-
дэшэ!» ГущIэгъу зыхэмылъыххэр я нанэхэрщ. Къоплърэ 
укъилъэгъуамэ, а пщыхьэщхьэм пщIэнур бухащ: «Уэй мы-
гъуэ, сыту ууэд Iей, гущэ!» ЕтIуанэу умышхауэ, укъызэри-
утIыпщын дунейм теткъым. 

А псор гушыIэщ, иджы си фIэщу сыпсэлъэнщ. 
СыкъызыхэкIа лъэпкъым теухуауэ зэгуэр си дэфтэрхэм 

«урысщ» жиIэу итащ. Сэри сыурысу зыкъэслъытэжырт. 
АрщхьэкIэ, сыкъызыхэкIам, си унагъуэм и тхыдэм сы-
щылъыхъуэм, сыкъыщыхъуам, си гъащIэр щекIуэкIам, 
 ХэкукIэ сызэджэм сегупсысын щIэздзащ. Жэуап къэзгъуэ-
тащ: «Сэ сыкъыщалъхуар Къэзахъстанырщ». Мы щIына-
лъэм си япэ унэр къызитащ. Мыбы си сабиигъуэр щыкIуащ, 
си Iыхьлыхэри ныбжьэгъухэри щопсэу. Сэ мыращ сы-
щылажьэри, сыщыгуфIэри, сыщыдауэри, сыщыщыуэри, 
мурад щысщIри, къэкIуэнум сыщегупсысри». Арати, къыз-
гурыIуар вжызоIэ: «Пэжщ, си адэжьхэр урысынкIи хъунущ. 
Си дэфтэрхэми итщ а лъэпкъым сыкъызэрыхэкIар. Ауэ уи 
ХэкукIэ ухэт жиIэу зыгуэр къызэупщIмэ, «сэ Къэзахъстаным 
сыщыщщ» жысIэнущ. Уеблэмэ «сыкъэзахъщ» жысIэфын-
кIи хъунущ, сыпыгуфIыкIыу. Си лъымкIэкъым, си Хэкум-
кIэщ сызэрыкъэзахъыр. Сыту жыпIэмэ, Къэзахъстаныр сэ 
зэрымыщIэкIэ сыкъыщыхута щIыпIэу аракъым, ар си унэщ. 

Мыбдежым щиухын хуейуэ къызолъытэ мыхьэнэ зимыIэ 
ди зэдауэр: «хэт урыс,  къэзахъ, украин, тэтэр, корей, уйгур, 
узбек, нэмыцэ, къыргъыз, е нэгъуэщI лъэпкъым къыхэкIа» 
жыхуиIэр. Сыту жыпIэмэ, псоми езым я лъабжьэ яIэжщ. 
Зыри хуейкъым и щIыбыр и къежьапIэм хуигъэзэну. 

Урысым урысын щимыгъэтынкIэ Iэмал имыIэу щыткъым, 
Къэзахъстаныр фIыуэ илъагъун папщIэ. Къэзахъми и щIыр 
зэрыфIэлъапIэр зыми и фIэщ ищIыну и къалэнкъым. Уз-
бекри, къыргъызри, украинри, нэмыцэри, корейри я адэжь-
хэмрэ ди унэкIэ дызэджэ къэралымрэ щIахэбгъэдэн щыIэ-
къым. 

Уи лъабжьэм уи адэжьхэр къыздикIар къыбжеIэ. Хэкум уи 
гур здэщыIэр къегъэлъагъуэ. Мы гупсысэр Къэзахъстаным 
и закъуэкъым щызгъэIуну сыщыхуейр. Азие Курыт псом 
жесIэнут: Къэзахъстанми, Къыргъызми, Узбекистанми, Та-
джикистанми, Туркмениеми. Зэрыдунейуэ жесIэнут. 

Къатемыхьэлъэххэу, ди унэцIэхэмкIэ, бзэхэмкIэ, лъэпкъ-
хэмкIэ, динхэмкIэ, гъунапкъэхэмкIэ дагуэш куэд щIауэ. Ауэ 
щыхъукIэ, цIыхур мащIэ дыдэщ зыхуейр: сабийхэр дуней 
мамырым тетыну, гъунэгъур гъунэгъуну, ныбжьэгъум сыт 
лъэпкъ укъызыхэкIар жаIэу ирамыудэкIыну, хьэщIэм унэб-
жэр хузэIуахыну, Iэнэ псоми узэрыIухуэнум шэч къытра-
мыхьэну. 

Илъэсищэ дэкIа нэужь, «хэт и лъыр нэхъ къабзэ» жаIэу, ди 
сабийхэр зэдэуэну сыхуейкъым. НэгъуэщI IуэхукIэ зрыреда-
уэ: хэт и анэшхуэм бешбэрмакъ нэхъ IэфIу ищIрэ? Хэт и 
 баурсакхэр IэщIэуха? Къэзахъстаным апхуэдэ къыщыхъуну 
къыщIэкIынкъым зэи. Аращ сэ нобэ щIыжысIэр: «Си 
 къежьапIэр – си тхыдэщ. Си лъэпкъыр – си тхыдэм и Iыхьэщ. 
Къэзахъстаныр – си Хэкущ». 

 Мы щIыр фIыуэ зэрыслъагъум, абы тес лъэпкъым пщIэ 
зэрыхуэсщIым, си ныбэ изу сызэрагъашхэм, ди блэкIар 
зэрызэтехуэм сигукIэ къэзахъ сыщищIкIэ, сэ абыхэм са-
щыщщи, си шейр къивгъахъуэ!

 Мы зы закъуэрауэ щрет Къэзахъстаным къущахыну лейм 
я нэхъ иныр: «Ей, щIалэ, дэнэ уздежьар? ТIысыт! Иджыпсту 
шей къахьынущ». 

Урысейм и Тхылъ пала-
тэм 2026 гъэм и япэ илъэс 
ныкъуэм епха бжыгъэхэр 
къигъэнэIуащ. Абы къикI-
ращи, къэралым къыщы-
дэ кI газетхэмрэ тхылъ хэм-
рэ я Iуэху зыIутым, нэ гъуэ щI 
мыхъу ми, хуэгъэ фэ  щауэ 
щыгъуазэ зы т щIыфынущ. 

БЖЫГЪЭХЭМ шэч къы-
зытепхьэ хъуну гуэрхэри 
къы хэхуэну къыщIэкIынщ, 
итIани, ахэр къыздитхар  
официальнэу къытрадза от-
чётхэрщ. 2025 гъэм къэра-
лым печать къыдэкIыгъуэу 
6222-рэ иIауэ къигъэлъэ-
гъуауэ щытащ Тхылъ пала-
тэм. Мы гъэм ейр псори 
зэхэту зэ рыхъур 5532-рэщ. 
ЗэрыгурыIуэгъуэщи, къа-
гъэлъагъуэ пIалъэм къри-
убыдэу, къэралым къы-
щыдэкI газетхэм я бжыгъэм 
700 хэщIащ. Федеральнэ ок-
ругхэм ятещIыхьауэ, къэна-
хэм зэрызагуэшар мып-
хуэдэущ: 

КъуэкIыпIэ Жыжьэ окру-
гым - газет 342-рэ;

ФокIадэм и 15-р Кристи Агатэ къыщалъ-
хуа махуэщ, тхакIуэ цIэрыIуэр дунейм зэ-
рехыжрэ мы гъэм илъэс 50 ирикъуащ. 
Абы и лIыхъужьхэм я нэхъ цIэрыIуэ Пу-
аро Эркюль дунейпсо цIыхубэм я гупсэ 
зы щIа Суше Дэвиди илъэс 80 ирикъуащ. 
ТхакIуэми артистми я гугъу пщIыну зэра-
хуэфащэм нэмыщI, литературэмрэ 
гъуаз джэмрэ екIуу зэхэухуэна щыхъуа 
мы цIыхуитIым я зэфIэкIхэм уатеп сэ-
лъы  хьыну къалэжь. 

ЗИ ГУГЪУ нэхъыбэу тщIынур, дауи, илъэс 
25-кIэ екIуэкIа «Кристи Агатэ и Пуаро» се-
риал цIэрыIуэрщ. Детективым и гуащэ 
зыфIаща тхакIуэ гъэщIэгъуэным и Iэда-
къэщIэкIхэм емылэжьамэ, Суше Дэвид и 
IэщIагъэм зыри къыщимыгъэхъуа пэ лъы-
тэт, тхакIуэм ипхъу Хикс Розалиндэ и гу-
пыж кIэ Истмэн Брайан 1989-2013 гъэхэм 
къриубыдэу игъэува фильм 70-р щымыIа-
мэ. 

Куэдым ятх детектив. Зыгуэр яукIащ, 
ядыгъуащ е ягъэпщкIуащ, аращи, ар Iэ-
гъуэб лагъэм ит хабзэхъумэ лъэрызехьэ 
гуэ рым къегъуэтыж. Адыгэ литературэм 
мыбыхэм япебгъэуэфыну яхэтыр КIыщо-
къуэ Рашид и тхылъищырщ: «Къэрэбэир и 
лъэужьым иту», «Щихъыжьым и Iэлъы-
ныр», «Пароль тIуащIэ» жыхуиIэхэр. Абы-
хэм лIыхъужь нэхъыщхьэу къахэщ Шыкъуэ 
Жунид и образыр Пуаро ещхьу «зэхэIуэн-
тIакъым», итIани, адыгэ литературэм де-
тектив хэткъым жыдигъэIэркъым. 

Кристи Агатэ дунейм тетыху роман 66-рэ 
и Iэдакъэ къыщIэкIащ, Iуэтэжхэри пьесэ-
хэри иIэщ. Роман 33-м, Iуэтэж 54-м Бельги-
ем иIэпхъукIауэ Инджылызым щыхэхэс Пу-
аро Эркюль ущрохьэлIэ. Езым хуэдэ ду-
нейм зэрытемытым шэч къытезымыхьэ 
щэхурылажьэр дагъуэ зимыIэххэ цIыхуу 
къигъэлъагъуэркъым Кристи, уеблэмэ 
«лIыжь цIыкIу къызыфIэщIыжар» зэриу-
жэгъуамкIэ щытхьэусыхэ сатырхэри иIэщ. 

ИпэжыпIэкIэ фIырэ Iейуэ псори ды зэ-
хэлъщ. ЦIыхур зэрыщыт дыдэ зыщIыр да-
гъуэ зэримыIэра, хьэмэ гъащIэм къыщы-
лъыс увыпIэм екIуу зэритыфра? ТхакIуэм и 
автобиографием щыжеIэ ди къалэну къи-
лъытэр: «Тхьэшхуэм зэфIэкI нэхъыфI ды-
дэу къытхилъхьар зыгурыдгъаIуэу, а 
лъэныкъуэм зедгъэузэщIынырщ». 

Суше Дэвид зэфIигъэува Пуаро и об-
разыр щыплъагъукIэ, а къалэныр тIуми нэ-
су зэрагъэзэщIам уемыгупсысыпIэ иIэ-
къым. А артистым ипэкIи ягъэуват Кристи 
Агатэ и детективхэр. Ауэ лIэщIыгъуэ псокIэ 
узэIэбэкIыжмэ, дунейм ехыжа тхакIуэм и 
нэгум щIэта цIыхур мелуанхэм я фIэщ 
зыщIар Сушещ.

2013 гъэм Пуаро дунейм зэрехыжам те-
ухуа иужьрей сериер трахыу, лэжьыгъэр и 
кIэм нагъэса нэужь, артистым, «Пуарорэ 
сэрэ» фIищри, тхылъ итхыжащ. Джэгуну 
къыщыжраIа махуэм щегъэжьауэ и кIэм 
нэс къеIуэтэж Суше Iуэхур къызэрекIуэкIар. 
Жэрдэмыр къыхэзылъхьа Инджылызым и 
ИТВ каналым езы Суше и къуэш нэ-
хъыжьыр щылажьэрт. Кристи и лIыхъу-
жьым и ролыр къыщыхуагъэлъэгъуам: 
«Умы дэ, уэ пхуэгъэзэщIэнукъым ар», - 
занщIэу къыжриIащ и къуэшым. Дэвид 
Кристи и зы тхылъи емыджауэ къыщIэкIащ 
а махуэм ирихьэлIэу. Ахэр щIиджыкIмэ, 
Пуаро къызэрызыфIигъэщIыр къыхитхы-
кIыурэ, и лIыхъужьым нэщэнэ 93-рэ дилъэ-
гъуауэ къыщIэкIащ, а псори зэрызыхи-
лъхьэным елIэлIащ. И бгыр сантиметр 22-
кIэ нэхъ пшэр зэращIари, тхышэу, къыу-
щхьэ зыфIэт баш цIыкIу зыщIигъакъуэу, 
лэрыпс зэрылъ жып сыхьэт зэрихьэу, Пуа-
ро и бабыщ зекIуэкIэм техуэн папщIэ, и 
 лъакъуэ зэхуакум ахъшэ жьгъей диубыдэу 
зэрыщытахэм ятеухуа хъыбархэм кIэ яIэ-
къым. 

13-рэ ягъэуват Суше ипэкIэ Пуаро зыхэт 
фильмхэр. Ауэ, Кристи и пхъум зэрыжиIэ-
жамкIэ, Агатэ абыхэм ящыщу зыри игу 

ирихьатэкъым. СериалыщIэм лIыхъужь 
нэ хъыщхьэу щыджэгунур къыхэзыхари Ро-
залиндэщ. И анэм и зэчийм щыщ хэлъа 
къыщIэкIынщ абы, апхуэдизкIэ зэщхьэ-
щокI ипэкIэ щыIахэмрэ иджыреймри. 

Чэнджэщхэм я нэхъыфIыр Розалиндэ и 
лIым къыжриIауэ игу къегъэкIыж Суше: 
«Зыщывмыгъэгъупщэ! Пуаро и гъусэу ды-
дыхьэшх хъунущ, ауэ езым зэи дыщывмы-
гъэдыхьэшх». А гупсысэм и фIыгъэкIэ, 
«жылэм емыщхьу» къыпфIэщI персона-
жыр егъэлеяуэ гурыхь хъуащ. Пщэдджы-
жьым хутрагъэува джэдыкIэ гъэваитIыр 
зэрызэхуэмыдизым щхьэкIэ зэ рыхуэ-
мышх ри, и джанэ пщампIэхэр быдэу зэ-
фIэтын хуэдэу крахмал зэрыщIамыгъэжри 
Пуаро нэхъ гумащIэ ухуэзыщI и нэщэнэущ 
Суше къызэригъэлъагъуэр, ар уэ нэхърэ 
нэхъыкIэ зыщI хьэл мыгъуэукъым. Езы Су-
шеи абыхэм ящыщ гуэрхэр зыдилъагъужу 
е далъагъуу къыщIэкIащ. Щапхъэм и хьэ-
тыркIэ, цIыхубзхэм пщIэ егъэлея яхуэзыщI 
Пуаро ещхьу, артистри бзылъхугъэ щыту 
емытIысэхыфу жаIэ. 

Кристи и тхылъхэмрэ мы фильмымрэ 
узэ хуеплъмэ, уигу къэмыкIыу къанэркъым 
абы и лIыхъужь нэхъыщхьэр цIыхухъуу 
щытми, ар езы тхакIуэм зыгуэркIэ зэре-
щхьыр. Кристи тхылъ зыбжанэ иIэщ и 
щхьэм щытепсэлъыхьыжу. Детективхэр 
псори цIыхухэр зэраукIым теухуа хуэдэу 
къып фIэщI щхьэкIэ, а псоми гъащIэм и 
IэфIыр щытепщэщ. Пэжымрэ пцIымрэ 
зэхэбгъэкIмэ, адрейхэм лей иумыхмэ, ар 
уигу хэхъуэу къыпхуэгъэщIынущ, Кристи 
зэреплъымкIэ. 

Детективхэр ахъшэ къилэжьын папщIэ 
итха хуэдэу, кууагъ яхэмылъу жаIэ щхьэкIэ, 
абыкIи акъылэгъу ухъуну гугъущ. Кристи и 
сюжет ухуэкIэр къызэрымыкIуэу удэзы-
хьэхщ, япэрауэ. ЕтIуанэрауэ, щIыпIэ куэ-
дым къыщызыкIухьа, гъащIэшхуэ къэзы-
гъэщIа цIыхубзым абы хэтхэми фIы дыдэу 
зэрахищIыкIыр нэрылъагъущ. ЩIэпхъа-
джащIэхэр мащIэ дыдэщ. Абыхэм ящыщ 
куэдым мыхъумыщIагъэр къыдалъху, 
 бгъ а сэу щытми, пхуэмыхъуэжыну. Ауэ цIы-
хухэм я нэхъыбэр фIыр я гум илъу мэпсэу. 
Апхуэдэ хьэл дахэ зиIэщ Кристи и щэ-
хурылажьэ цIэрыIуэри. Пуаро Бельгием 
къиIэпхъукIа, псоми франджыуэ къафIэщI 
хэхэсщ. Абы и фIыгъэкIэ, Кристи ин-
джылызхэм ятепсэлъыхьыну Iэмал егъуэт. 
Фильмым пасэрей Европэри, сериехэр 
щыт раха къуэкIыпIэ къэралхэри дахащэу 
къызэрыщыгъэлъэгъуам нэмыщI, тха-
кIуэм и лъэпкъэгъухэм я лIэужьыгъуэ псо-
ри утыку къришэну зэрыхузэфIэкIам укъе-
гъэуIэбжь. 

Иджы нэхъ хьэлэмэтым дыкъэсащ. Су-
ше Дэвид къызытехъукIа и адэжьхэр Урыс 
империем иIэпхъукIа журтхэщ, лъэпкъ дэ-
къузэныгъэм къыхэкIыу, япэщIыкIэ Лит-
вам, иужькIэ Африкэ Ипщэм къыщыхута-
уэ. И анэм и лъэныкъуэхэр Витебск иIэп-
хъукI ри, Париж щетIысэхауэ щытащ. 
Журтх эр гугъу щрагъэхь зэманти, за хи гъэ-
гъуэщэн папщIэ, Дэвид и адэшхуэ Сушедо-
вич Исидор унэцIэр игъэкIэщIри, Сушет, 
иужькIэ Суше хъуауэ аращ. И адэмрэ и 
анэмрэ щызэрыцIыхуар Лондонщ: и адэр 
дохутырт, и анэр – актрисэт. 

 Фильмым елэжьын щыщIадза 1988 
гъэм Суше зэрыхъур илъэс 42-рэт. Сезон 
13 трахащ, цIыхухэр къэлъаIуэм къыщIа-
дзэжурэ. Ипэм деж жьыфэ къытрагъэуэн 
хуей хъуа ми, зэрыжаIэжымкIэ, зи щхьэцыр 
икIа артистыр хуэмурэ парик хуэмеиж 
 хъуащ. «Дауэ апхуэдэу жьыфэ зытебгъэуэ-
фа?» - жаIэурэ къызоупщI. «Зытезгъэ-
уакъым, - яжызоIэ, - сэ езыр Пуаро и гъусэу 
жьы сыхъуащ». 

 Илъэс 80-р зыгъэлъэпIа артистыр псэущ, 
узыншэщ. 2020 гъэм пащтыхь гуащэр къы-
щалъхуа махуэм ирихьэлIэу, абы «рыцарь-
бакалавр» цIэ лъапIэр къыфIащащ, дра-
матургиемрэ псапэ IуэхукIэ илэжьахэмрэ 
папщIэ. 

Дуней лъагъуэхэр апхуэ-
дизкIэ лъэныкъуэ куэдкIэ 
з э кIэщIокIри, цIыхур дэ нэ-
кIэ иришэжьэнуми, дэнэ 
щIы пIэ нишэсынуми, дап-
хуэ дэ щIыкIэкIэ къришэ лIэ-
жынуми зыщIэ щыIэкъым. 
Зи щIалэгъуэ дапщэ гъуэгу 
теувэр, къапэплъэр ямы-
щIэу, ауэ гугъэрэ хъуапсэу 
пщэдейрей махуэхэм ирапх-
ми гъунэ имыIэу?.. Зы  
илъэс тIощIырыпщIым ны-
зэ рыхьэсами арагъэнущ зы 
хьэдагъэр ямыухыу адрейр 
къызыщIэ зэ ры хьа адыгэ 
нанэхэмрэ дадэ хэмрэ зэ-
рыт хэмытыжрэ. Пащ т ы хьы-
гъуэм и къутэжыгъуэм ири-
хьэлIэу къэралыр яхъумэн 
папщIэ лъэп къы бэр зэхэзе-
хуэн зыщIа Япэ дунейпсо за-
уэр къэхъеящ, зи къэшэ-
гъуэ дахэхэр пкъы кIи псэкIи 
ныкъуэдыкъуэ ищIу, зи дэ-
кIуэгъуэ къабзэхэр яфIэ-
кIуэда щIасэхэм ятригъэ-
пыхьэу.

Я НЭГУ щIэкIа гузэвэ-
гъуэхэр иджыри псэм хэвы-
кIыжагъэнтэкъым ЕтIуанэ 
ду нейпсо зауэр къыщежьам. 
Зэрыжылэу бийм пэщIэуват, 
мамырыгъэмрэ цIыхугъэмрэ 
яхъумэу. Зауэм и кIэр хьэда-
гъэщ, жыхуиIэращ. ЗауитIми 
цIыхухэм яфIигъэкIуэдар 
къып хуэмылъытэну инщ. Ду-
нейм ехыжыхукIэ адыгэ нэ-
хъыжьыфIхэм ягу ихуакъым 
япэ ищахэр, абыхэм я гугъу 
ящIу, я цIэр щIэблэм ирагъа-
щIэу, я фэеплъым хуагъэса-
къыу къекIуэкIащ.

Зи ныбжь хэкIуэта цIыхубз-
хэр тIысамэ, я гукъэкIыж 
хъы бархэр зэрыщыту зытеу-
хуар Герман зауэжьым да-
гъэкIахэмрэ Хэку зауэшхуэм 
къимыкIыжахэмрэт. Зи щIа-
лэгъуэхэм я гъащIэр Iэ щIы-
IэкIэ зэIызыщIа зауэхэм ма-
щIэ гугъи ягъэужьыхакъым – 
апхуэдэ уэршэрхэр зэныбжь-
зэфэгъухэм губампIэдэх 
яхуэхъурт, къимыгъэзэжыну 
блэкIа гъащIэм щытеп сэ-
лъы хьыжкIэ, ныбжьыщIэ-
гъуэм  и акъужьыр щIэрыщIэу 
къахукъуэужырт. Сарихьэ-
лIащ Герман зауэжьым хэ-
кIуэда щIалэхэм я фызабэ-
хэмрэ шыпхъухэмрэ. ЩIыпIэ 
жыжьэ ущыIарэ укъекIуэлIэ-
жамэ е дэфтэр хъумапIэхэм 
ущIэсарэ узыIууам и гугъу 
пщIыжмэ, я гур къызэфIэнэн 
хьэзыру а нанэхэр я цIыхухъу-
хэм щIэупщIэрт, зауэжьым 
хэтащ, я лъэужь урихьэлIауэ 
пIэрэ, жаIэу… «Сотнэм я бэ-
ракъ мыгъуэри жьыбгъэм зэ-
рехьэ, а зы Алыхь талэм дэ 
ды зэхуихьыж мыгъуэ», – 
жаIэу Iэджэ уэрэди яусакъым 
зи бын, зи щхьэгъусэ, зи анэ-
къилъху зауэ губгъуэм къина-
хэм. Зауэжьым и иужьрей 
фо чышэр зэрикIрэ илъэс 
пщIы бжыгъэхэр дэкIыжами, 
я гущхьэм къытридза уIэгъэр 
кIыжатэкъым, гъащIэми да-
лэу къызэридзэкIыр къэувы-
Iами ярейт…

Гупсысэ къуэпсым лъэны-
къуэ куэдкIэ зрагъэдзащ, ди-
мыIэж нэхъыжьхэм я нэпсхэр 
зэуэ нэгум къыщIигъэувэ-
жащ Налшык къалэ дэт, Кот-
ляровхэ Викторрэ Мариерэ я 
тхылъ тедзапIэм иджыбла-
гъэ къыщыдэкIа тхылъы-
щIэм. «Урысейм щхьэкIэ зэ-
уащ: Къэбэрдей шуудзэм хэта 
адыгэхэмрэ балъкъэрхэмрэ. 
1914 – 1917 гъэхэр» – аращ зэ-
реджэр Япэ дунейпсо зауэм 
хэта щIалэхэм я цIэхэр къэзы-
гъэщIэрэщIэж, дэтхэнэми и 
гъащIэ гъуэгуанэр зэфIэзы-
гъэувэж къэхутэныгъэм. Хэку 
зауэшхуэм хэкIуэдахэм я 
 цIэ хэр щызэхуэхьэсыжа 
«Фэеплъ  тхылъхэм» зыкъом-
кIэ ещхьщ мы къыдэкIы-
гъуэр, уеб лэмэ я мыхьэнэкIи 
зэ хуэ дэу гъэувыпхъэщ. Мып-
хуэдэ лэжьыгъэт нэхъыжьхэр 
зыпэплъар, зи хъыбар кIапэ 
къалъыхъуэ щIалэхэм я щхьэ 
кърикIуам и пэжыпIэр щызэ-
кIэлъыхьауэ, къыщамыгъэ-
зэжынуми, лъэужьыншэ зэ-
рымыхъуам и щыхьэт хъууэ.

Тхылъыр зи Iэдакъэ къы-
щIэкIар тхыдэдж цIэрыIуэ, 
Къэбэрдей-Балъкъэрым Гу-
манитар къэхутэныгъэхэмкIэ 
и институтым и щIэныгъэ 
лэжьакIуэ нэхъыжь Опрышкэ 
Олегщ. Илъэс пщIы бжыгъэ 
зыбжанэ хъуауэ ар ерыщу 
иужь итщ ди щIыналъэм и 
тхыдэм щыщ Iуэхугъуэхэр 
къэтIэщIыжыным. Сыт хуэдэ 
и лэжьыгъэ дунейм къы те-  
хьэми, тхыдэ къэхъугъэу 
зэфIигъэувэжым, цIэрэ уна-
гъуэцIэу къиIэтыжым я бжы-
гъэр бгъэщIэгъуэн бухыр-
къым.  Къэбэрдей-Балъкъэ-
рым и дэфтэр хъумапIэхэм 
зы тхылъ щIэлъу къыщIэкIын-
къым ар зэмыIуса, щыгъуазэ 
зыхуэмыхъуа. Апхуэдэу Оп-
рышкэ и фIыгъэкIэ адыгэпщ 

Приволжскэ округым – 
1383-рэ;

Ищхъэрэ-КъуэкIыпIэ окру-
гым – 716-рэ; 

Кавказ Ищхъэрэ фе де-
раль нэ щIыналъэм – 227-рэ;

Сыбыр округым – 593-рэ;
Урал округым – 471-рэ;
Центральнэ округым – 

1306-рэ;
Ипщэ федеральнэ щIына-

лъэм – 410-рэ;
Донецк Лъэпкъ Республи-

кэм - 36-рэ;
Луганск Лъэпкъ Республи-

кэм - 36-рэ;
Запорожскэ областым - 4; 
Херсон областым – 8.
Палатэм къигъэлъэгъуащ 

Урысейм тхылъу, брошюрэу, 
альманахыу, журналу щIы-
налъэ щхьэхуэхэм къы щы-

дэкIахэм я бжыгъэри. 
 КИФЩI-м и закъуэ къап-
щтэмэ, псори зэхэту тхылъ 
835-рэ щытрадзауэ аращ. 
Абыхэм ящыщу: 

Къэбэрдей-Балъкъэрым – 
90;

Къэрэшей-Шэрджэсым - 
44-рэ;

Дагъыстэным – 301-рэ;
Ингушым - 9;

Шэшэным – 28-рэ;
Ставрополь крайм – 275-

рэ;
Осетие Ищхъэрэ-Аланием   

– 88-рэ;
Адрей Iыхьэхэм нэхърэ 

нэхъ  гъэщIэгъуэнщ дунейм 
бзэуэ тетымкIэ Урысейм 
къы щыдэкIа тхылъхэм я 
бжы гъэр. Абыхэм хэчыхьауэ 
зыбжанэ къахэтхащ, щыты-
кIэр IупщI хъун хуэдэу: 

къэбэрдеибзэкIэ – 1;
къэбэрдей-шэрджэсыбзэ-

кIэ – 2;
адыгеибзэкIэ – 8;
балъкъэрыбзэкIэ – 1;
абазэбзэкIэ - 9;
КъэрэшеибзэкIэ – 6;
ОсетиныбзэкIэ – 8;
ТэтэрыбзэкIэ – 155-рэ;
УрысыбзэкIэ - 51922-рэ;
инджылызыбзэкIэ – 611-

рэ;
Бзэ псомкIи зэхэту – 53508-рэ; 
Урысейм и лъэпкъхэм я 

бзэкIэ – 52760-рэ. 
 «Къэбэрдеибзэ», «къэбэр-

дей-шэрджэсыбзэ» фIэщы-
гъэхэр зэрит дыдэм хуэдэу 
къэтхьащ. 

Бэчмырзэхэрэ Идархэрэ я 
тхыдэм щыщ Iуэхугъуэ зыб-
жанэ, Граждан зауэмрэ Ду-
нейпсо зауитIымрэ ехьэлIа 
къэхутэныгъэ куэд щIэныгъэ 
утыкум къихьэжа хъуащ. Ар 
ящыщщ Къэбэрдей реальнэ 
училищэм и тхыдэр зытхыжа-
хэм, 1942 – 1943 гъэхэм ди 
щIы налъэм зауэр зэрыще-
кIуэкIам и махуэгъэпсыр зэ-
хэ зылъхьахэм. ЛIэщIыгъуэ-
бэ хэм пхыкIын икIи щызэIэпа-
хын лэжьыгъэшхуэ хуилэ-
жьащ Опрышкэ Олег ди 
лъэп къым – иджыблагъэ ду-
нейм къытехьа тхылъыщIэри 
ящыщщ абы фIыщIэ щIы-
хуэпщIын хуей щхьэусыгъуэ-  
х эм.

Махуэ 1568-кIэ екIуэкIа Япэ 
дунейпсо зауэр нэхъапэкIэ 
дунейпсо тхыдэм къыщымы-
хъуауэ зауэшхуэт. Ар лъэ-
хъэнэхэм я зэблэкIыпIэ, щы-
Iэныгъэм и зы къэгъэшыпIэ 
хъуащ. Ди къэралым щыпсэу 
лъэпкъ куэдым зауэр хуаб-
жьу зыхащIащ, щIызэкъуэу-
вэн, зэгъусэу бийм щIыпэу-
вын щхьэусыгъуи яхуэхъуащ. 
Абы и щыхьэт наIуэт 1914 
гъэм  шыщхьэуIум и 23-м 
къы  зэрагъэпэща Кавказ шуу-
дзэр, нэхъыбэм Дзэ Iэл фIэ-
щыгъэмкIэ яцIыху гуп зэгъэ-
пэщар. Абы и дзэпщу хахат 
Пащтыхь Николай ЕтIуа нэм и 
къуэш нэхъыщIэ Михаил.

Кавказ шуудзэр дзэпакIи-
щу зэхэтт: япэм Къэбэрдей 
шуудзэмрэ Дагъыстэн шуу-
дзэмрэ, етIуанэм Тэтэр шуу-
дзэмрэ Шэшэн шуудзэмрэ, 
еща нэм Шэрджэс шуу-
дзэмрэ Ингуш шуудзэмрэ хы-
хьэрт. Языхэзми ущIэгушхуэ 
хъун лIыхъужьыгъэ къалъы-
къуэкIащ, Хэкум къизэрыхьа 
бийм пэщIэтын папщIэ зи псэ 
еблэжаи къахэкIакъым. Ауэ 
зыми хуэдэжтэкъым Къэбэр-
дей шуудзэр. Зауэ хабзэ те-
лъыджэ куэд къызыдэгъуэ-
гурыкIуэ лъэпкъым и лъым 
хэтым хуэдэт зэуапIэм ихьа-
мэ, шыщхьэмыгъазэрэ шынэ 
жыхуаIэр имыщIэу бийм пэ-
щIэувэныр. Ауэ сытми жиIа-
тэкъым пащтыхьыкъуэ Ми-
хаил Къэбэрдей шуудзэм хэт-
хэм щхьэкIэ: губгъуэм илъэда  
адыгэ шур зэщхьыр ва-
гъуэижырщ: и ежьи, и нэси, и 
сэшхуэ къихыгъуи напIэ зы-
пIэщ – къэхъуар къыгуры мы-
Iуэу биидзэр зэкIэлъопсыхэ…

Къапщтэмэ, Герман за-
уэжь кIэ адыгэхэр зэджа 
зауэм  зи щхьэ хэзылъхьахэм-
рэ псэууэ къикIыжахэмрэ я 
пащхьэ ущызыухеиж лэжьы-
гъэщ Опрышкэ Олег ди па-
щхьэ кърилъхьэр. ЛIэщIы-
гъуэм щIигъукIэ Дзэ Iэлыр зэ-
рыщыIам, и гугъу мащIэр 
щIыналъэ тхыдэр зэрадж 
тхылъхэм къызэрыщыкIуэм 
къищынэмыщIауэ, абы хэта-
хэм я цIэ-унэцIэм зэхэхауэ 
дыщыгъуэзакъым. Абы зи 
цIыху хэта зырызхэм ящIэж-
ми, IуэрыIуатэу кърахьэкI 
хъы барти, тегъэщIапIэшхуи 
ямы щIу, ирагъэкIуэкI къэ ху-
тэныгъэхэм къызэрыщы-
халъ хьи щымыIэурэ екIуэ-
кIащ. Япэ дунейпсо зауэм и 
гугъур щIэужьыхам щхьэусы-
гъуэ зыб жанэ иIэщ. Япэрауэ, 
къэ хъе я Граждан зауэм Кав-
каз шу удзэм хэтахэр зэкIэ-
щIич ри, плъыжьрэ хужьу 
игуэ шащ. ЕтIуа нэрауэ, къэу-
нэхуа къэ ра лыщIэм и идео-
логием а зауэм  увыпIэ зы-
щIыпIэ дежи щигъуэтыртэ-
къы ми, гулъытэ зыри хуи-
щIакъым, ар къэгъэнауэ, 
те п сэлъыхьуи тетхыхьуи ида-

къым. Арыххэуи, къэху тэ ны-
гъэ лэжьыгъэхэм Герман 
зауэжь ри Кавказ шуу дзэри 
къыщыпIэт мыхъуу щытащ.

Апхуэдэ щыуагъэр зэзы-
гъэзэхуэжыну пщэрылъ зы-
щызыщIыжахэм ящыщщ Оп-
рышкэ Олег. Архив гъэтIы-
лъы гъэхэм хэлъ дэфтэрхэр 
зэригъэдзэкIым, тхыгъэхэр 
щIипщытыкIыурэ абы лэжьы-
гъэ къупынщыпын иригъэ-
кIуэкIащ. Арыххэуи адыгэхэ-
ми балъкъэрхэми ящыщу 
Кав каз шуудзэм хэта шууей 
520-м щыщу 500-м я цIэ-унэ-
цIэр, дзэм щаIа къалэныр, 
къыхуагъэфэща дамыгъэ-
хэр, къакIуа гъащIэ гъуэгуа-
нэр зэфIигъэувэжащ. Авст-
ро-Венгриемрэ Германиемрэ 
япэщIэта шуудзэм хэта куэ-
дым Аущджэрджий и жо рыр, 
«Зэрихьа хахуагъэм папщIэ» 
медалым и нагъыщэ зэмы-
лIэужьыгъуэхэр хуагъэфэ-
щащ, офицер цIэр зиIами а 
къулыкъум хуэфащэ дамы-
гъэ зыбжани иратащ. А псор 
зырызыххэурэ щIэныгъэлIым 
къыщIигъэщыжащ, щхьэж и 
гъащIэмрэ щIагъэмрэ къы-
щритхэкI тхыгъэми хигъэзэ-
гъэжащ.

Тхылъыр Япэ дунейпсо 
зауэм  хэтахэм я шыфэлIы-
фэр зэфIэзыгъэувэж къудей-
къым. Ар нэгъэсауэ щIэн-
гъуазэщ, сыту жыпIэмэ ди 
лъэпкъ тхыдэм щыщу ды-
мыщIэ Iуэхугъуэ куэд дыдэ 
щIэрыщIэу къеIэтыж, щIэблэ-
ми ящIэн хуейуэ иджыри 
къэс  зыхунэмысам гуащIа-
фIэу и Iыхьэ хелъхьэ.

Тхылъым ихуащ тхыгъэ 
500-м щIигъу. Ахэр зытеухуа 
шууейхэм я цIэ-унэцIэр хьэ рф-
кIэ зэкIэлъыгъэкIуащ, дэтхэ-
нэми и гугъур наIуэу къызы-
хэщыжа дэфтэрхэм архивым 
щагъуэта гъэтIылъыпIэр 
щIы гъущ, къыщалъхуа щIы-
пIэр, щыпсэуар, дунейм ще-
хыжар Iэмал зэриIэкIэ тхы-
гъэхэм къыщыгъэлъэгъуащ, 
я щхьэ кърикIуари – Хэкум 
икIыжами, Сыбырым ягъэ-
кIуа ми, яукIами – щы зэхэгъэ-
кIащ. Абы къищы нэмы щIауэ, 
Кавказ шуудзэм хэта куэдым 
я сурэтхэри тхылъым ихуащ.

Тхылъыр щхьэпэ зыхуэхъу-
нур Къэбэрдеймрэ Балъкъэ-
рымрэ я тхыдэр зыдж щIэны-
гъэрылажьэхэм я закъуэ-
къым . Ар куэдкIэ дэIэпы- 
 къуэ гъу яхуэхъунущ лъэ п къ-
хэм я къекIуэкIыкIар зэфIэзы-
гъэувэжхэм, лIакъуэ жыгхэр 
зыщI хэм, лъахэхутэхэм, щIы-
налъэм и блэкIар зыфIэгъэ-
щIэгъуэн псоми. Унагъуэ 
къэс илъын хуейуэ къэтлъытэ 
тхылъыр мащIэ дыдэущ ду-
нейм къызэрытехьар – псори 
зэгъусэу 500 хъууэ аращ. 
Адыгэ хэм ди бжыгъэр къэп-
лъытэмэ, ар къызэрымыкIуэу 
мащIэщ, ауэ ари щхьэпэщ 
лъэпкъ щIэныгъэм лъагъуэ-
щIэхэр пхишын щхьэкIэ.

НэхъыжьыфIым адыгэхэ-
ми балъкъэрхэми Iуэхутхьэб-
зэшхуэ яхуищIащ. ЩIагъуэу 
джа мыхъуа Iуэхум и гъунэ 
ирилъам къыщымыувыIэу, 
къэ ралышхуэм щхьэкIэ зи 
псэ емыблэжу Iэщэ къэзыщ-
та дэтхэнэми и фIыщIэр къы-
щIегъэщыж, апхуэдэ щIы-
кIэкIи захуагъэр зэфIегъэу-
вэж. ЦIыхур пэжыр и те-
лъхьэу щытыхущ и цIыхугъэм 
зыщиужьри, мы тхылъым и 
дуней къытехьэр апхуэдэ 
зыужьыныгъэ зэрыхъунум зы 
шэч хэлъкъым.

Тхыгъэри сурэтри 
ШУРДЫМ Динэ ейщ.

Гъэлъэгъуэныгъэхэр

Псынэдахэр Урысей Ипщэмрэ 
Кавказ Ищхъэрэмрэ я чемпионщ!

КупщIафIэу  зэдолажьэ

Илъэс къэс жэпуэгъуэм и 1-м 
лъэпкъ куэдым дуней псом щызэ-
дагъэлъапIэ Макъамэм и махуэр. 
ЮНЕСКО-м и деж щыIэ Лъэп-
къыбэ макъамэ советым ар игъэу-
вауэ щытащ 1973 гъэм, ауэ япэу 
щагъэлъэпIар илъэситI дэкIа 
иужьщ. А IуэхуфIыр къыхэзылъ-
хьахэм ящыщ зыт композитор 
цIэрыIуэ Шостакович Дмитрий. 

ИЛЪЭС къэс махуэшхуэр дуней 
псом щагъэлъапIэ, артист гъуэзэ-
джэхэмрэ художественнэ гуп цIэ-
рыIуэхэмрэ зыхэт концерт зэмы-
лIэужьыгъуэхэр зэхашэ. Апхуэдэуи 
композиторхэм, уэрэджыIакIуэхэм, 
музыковедхэм я пшыхьхэр къызэра-
гъэпэщ, Iуэхум ехьэлIа гъэлъэ-
гъуэныгъэхэмрэ зэIущIэхэмрэ ира-
гъэкIуэкI. Ахэр псори, шэч хэмылъу, 
гъуазджэм и зы лIэужьыгъуэ дахэ 
макъамэр цIыхубэм, лъэпкъ зэ-
мылIэужьыгъуэхэм зэлъащIысы-
ным сэбэ пышхуэ хуохъу. 

Макъамэм и гугъу щыпщIкIэ мы-
хьэнэшхуэ яIэщ ахэр зыус компози-
торхэми, абыхэм я IэдакъэщIэкIхэр 
зыгъэзащIэ уэрэджыIакIуэхэми, 
псом хуэмыдэжу ар IукIэ зэмы-
лIэужьыгъуэу къызэрыкI макъамэ 
Iэмэпсымэхэми. Лъэпкъ къэс къа-
догъуэгурыкIуэ езыми и хьэлыр, и 
дунейр, и хабзэр нэхъ дахэу, нэхъ 
екIуу къэзыгъэлъагъуэ Iэмэпсымэ-
хэр. Псалъэм и хьэтыркIэ, адыгэхэм 
къыдекIуэкIхэр плIыуэ бгуэш хъу-
нущ: шыкIэ зытедзахэр (струннэ-
хэр), духовойхэр, узэуэ-узэтIыркъхэр 
(ударнэхэр), макъамэр езым къы-
зэрыIукIхэр.

Струннэ-смычковэхэм хохьэ 
адыгэ скрипкэкIэ зэджэ шыкIэ-
пшынэ макъамэ Iэмэпсымэр. Абы 
телъщ шыкIэу тIу е щы. Ар къыха-
щIыкIырт къэбым е жыгым, 
Iэщышхуэм и шхалъэ е бдзэжьеи-
фэ тракъуэрт. Абы и макъ щабэм, 
тIэкIуи кIыргъ мащIэ зыщIэтым, 
адыгэ уэрэдыжьхэр, нарт хъыбар-
хэм хэт лIыхъужь уэрэдхэр, Iэмэ-
псымэ ежьухэр ирибгъэзэщIэну уа-
сэ имыIэу ялъытэрт. ШыкIэ пшынэр 
хъыбар зэмылIэужьыгъуэхэр зыIуэ-
тэжхэм, IуэрыIуэдзхэм я Iэмэ-
псымэт. Абы и макъыр хабзэм, 
гупсысэм, нэщхъеягъуэм и дамы-
гъэу къыпщохъу. 

КъыкIэлъыкIуэр Iэпэпшынэращ - 
ар балалайкэм нэхъ ещхьщ. 
Ещанэр пшынэкъэб, пшынэтIаркъ 
жыхуэтIэращ. Ахэр къагъэсэбэп зы 
цIыхум е гупым ягъэзащIэ пшына-
лъэхэр кърагъэкIыу.

Духовой макъамэ Iэмэпсымэщ 
къамылыр, сыринэр, бжьамийр. 
Къамылыр флейтэ зэIухащ. Ар 
япэщIыкIэ къамылым е нэгъуэщI 
къэкIыгъэхэм я лъэдийм къыха-
щIыкIыу щытащ, иужькIэ пхъэкIэ 
ящI хъуащ. УзыIэпызышэ макъ ща-
бэ егъэIу. Абы и макъ къабзэ тIэкIу 
щIэфиихьыр зы цIыхум игъэзащIэ 

Бзэ  хуэмыныкъуэ
гъуазджэ

Къэралым и щIыпIэ цIэрыIуэхэр

Нобэ  Макъамэм  и  махуэщ

пшыналъэм, Iэхъуэхэм я макъамэм 
къыщагъэсэбэпырт. Къамылыр 
щIы уэпсым, закъуэныгъэм, хуаба-
гъэ зыщIэлъ нэщхъеягъуэм я 
 макът. 

Сыринэри флейтэ лIэужьыгъуэщ. 
Бжьамийр нэхъыбэу къызыха-
щIыкIыр псэущхьэхэм я бжьакъуэ-
ращ. 

ПхъэцIычымрэ фэтIрыпIымрэ 
ящыщщ узэуэ-узэтIыркъхэмрэ ма-
къамэр езым къызэрыIукIхэмрэ. 
ПхъэцIыч - зэкIэрыщIа пхъэ пIащIэ 
цIыкIухэр, пхъэцIычхэр, Iэпэхэм 
фIэлъу зэраудэкIыурэ макъ ира-
гъэщI. Абы и «цIыч» макъ лъагэм 
къафэм и пкъыр иухуэрт, шыгъа-
жэхэр, махуэшхуэхэр щрагъэ-
кIуэкIкIэ къагъэсэбэпырт. ЖыпIэну-
рамэ, къару къыпхэзылъхьэ, гу-
къыдэжыр къэзыIэт, махуэшхуэр 
зыгъэпс Iэмэпсымэщ. 

ФэтIрыпI макъамэ Iэмэпсымэр 
барабаным нэхъ ещхьщ. 

Щхьэхуэу и цIэ ипIуэ хъунущ Iэпэ 
зытелъ макъамэ Iэмэпсымэм - 
пшынэм. XIX лIэщIыгъуэм и етIуанэ 
Iыхьэм, Кавказ зауэмрэ лъэпкъыр 
Iэпхъуэшапхъуэ щыхъуамрэ ири-
хьэлIэу, адыгэ щэнхабзэм къыхы-
хьащ пшынэр (аккордеон, гармонь). 
Ар макъамэм игъуэта зыужьыны-

гъэфIу къэплъытэ хъунущ. Пшынэр 
макъышхуэт, укъызэщIиIэтэт, зы-
хуей хуэза, макъыбэ Iэмэпсымэт. 
Ар дэгъуэу хуэкIуэрт «ЗэхуэкIуэ» 
къэфэкIэщIэм. Абы и макъым ма-
хуэшхуэм къыщыфэ зы гупышхуэ 
зэуэ иришэжьэфырт. Пшынэм ма-
къамэ лIэужьыгъуэхэр кърагъэкIыу 
псынщIэу зрагъэсащ. Абы адрей 
макъамэ Iэмэпсымэхэр цIыхухэм 
яIэщIигъэхуакъым, ауэ къафэ, ма-
хуэшхуэ щэнхабзэм увыпIэ нэ-
хъыщхьэр щиубыдащ. Пшынэр 
къызэрежьэрэ, тхыдэ и лъэныкъуэ-
кIэ къапщтэмэ, куэд дыдэ мыщIа-
ми, ар цIыхубэм ей, фIыуэ илъагъу 
хъуащ, сыт хуэдэ махуэшхуэми ар 
щагъэбзэрабзэ. 

Пшынэр куэду къагъэсэбэп хъун 
ипэ, щIыуэпсым, махуэ къэс яIэ-
щIэлъ хьэпшыпхэм, диным къыхаха 
макъамэхэмрэ ахэр къызэрыIукI 
Iэмэпсымэхэмрэщ яIэу щытар. 

Пхъэпшыни щыIащ, арфэм, ци-
трэм я лъэпкъэгъуу. ШыкIэ куэд 
зытелъ Iэмэпсымэт, уэрэдхэм ири-
дежьурт. ШыкIэпшынэм нэхърэ 
нэхъ мащIэут къызэрагъэсэбэпыр, 
иужькIэ кIуэдыжыпэри ижь зэман 
лъандэрэ лъэпкъым къыдэгъуэ-
гурыкIуэ макъамэ гъуазджэм и да-
мыгъэ къудейуэ къэнэжащ.

Iупэ пшынэр косовэ адыгэхэр 
къыхэзыгъэщхьэхукI зы дамыгъэ 
щIагъуэт. Ахэр Балканым къыщыху-
та, албанхэмрэ сербхэмрэ дакъузэ 
хъуа нэужь, лъэпкъым щыщ а гуп 
цIыкIум псори - и къафэхэри, хьэ-
гъуэлIыгъуэ хабзэхэри, и уэрэдхэри 
- фIэкIуэдат. Ауэ абыхэм къагъуэ-
тащ я «макъыр» зэрахъумэн, ап-
хуэдэ яхуэхъуащ Iупэ пшынэр. 
КъэхутакIуэхэм къызэралъытэмкIэ, 
адыгэхэр абы къыщIытеувыIам 
щхьэусыгъуэ зыбжанэ иIэщ. Япэ-
рауэ, я гъунэгъуу псэу албанхэми 
серб хэми апхуэдэ зэрамыIэрт. Iэмэ-
псымэм и макъыр «шэрджэс щэн-
хабзэм» ейуэт зэралъытэр. ЕтIуа-
нэрауэ, ар пудтт, къехьэкIыгъуафэт, 
абы еуэу цIыхухъухэми цIыхубзхэми 
тыншу зрагъэсэфырт. Ещанэрауэ, 
абы и IукIэр пшынэ-аккордеоным 
ейм телъыджэу техуэрти, Хэку 
яфIэкIуэдам пищIэу къащыхъурт. 
ЕплIанэрауэ, нэхъыжьхэм я щхьэм 
иджыри къина макъамэхэр ириб-
гъэзащIэ хъурт. Iупэ пшынэр косовэ 
адыгэхэм я дежкIэ бэракъ пэлъытэ 
хъуат, «иджы дэ дыдейхэм да-
щIыгъущ, дыдейхэр къызэрыфэм 
хуэдэу дыкъафэ хъунущ» жыхуиIэр 
нэсу къапкъригъэхьэрт. Абы къе-
гъэлъагъуэ макъамэ Iэмэпсымэхэр 
адыгэхэм я дежкIэ пшыналъэ 
къызэрыкI къудейуэ зэрыщымытыр, 
атIэ я акъылым и код гуэрхэр абы-
хэм зэрахъумэр.

Къэбгъэлъагъуэмэ, адыгэхэм я 
макъамэр къафэм е уэрэдым иры-
дежьу къудейкъым. Ар тхыдэм, 
фэеплъым, лъэпкъ щхьэхуэныгъэм 
я макъщ. Абыхэм къагъэсэбэпу 
щыта, иджыпсту зэуэ макъамэ 
Iэмэпсымэхэм гъуэгуанэшхуэ къы-
зэпачащ, дин лэжьакIуэхэм ягъэза-
щIэу зэрыщытам щегъэжьауэ. Абы 
зэрызихъуэжар лъэпкъым и блэкIар 
къызэрыщ гъуджэм ещхьщ, дунейм 
текъухьа зэрыхъуамрэ зэрызихъу-
мэжын къару лъэщ зэрыбгъэ-
дэлъымрэ хэплъагъуэу. 

Нобэ, глобализацэм и зэманым, 
IэпщIэлъапщIэхэм шыкIэпшынэхэр 
ящIын щIадзэжащ, макъамэры-
лажьэхэм къамылымрэ компьютер 
макъымрэ зэщIагъэувэ, косовэ 
адыгэхэм я Iупэ пшынэм къэхута-
кIуэ хэр топсэлъыхь, щэнхабзэ зэ пIэ-
зэрытыгъэм и щыхьэту къалъытэу. 

Макъамэм сэбэпынагъыу пы-
лъым куэд щIащ и гугъу зэращIрэ. 
Ар зыхуэмыщхьэпэ цIыху Iэпкъ-
лъэпкъым хэткъым. Псалъэм и 
хьэтыркIэ, композитор цIэрыIуэхэм 
я IэдакъэщIэкI телъыджэхэм псант-
хуэр ягъэсабыр, лъы дэуейр зэтра-
уIэфIэ, гурыхуагъэмрэ къарумрэ 
хагъахъуэу акъылыр ягъэлажьэ. 
Жейр зэтеувэнымкIэ, пIейтеигъэр 
пщхьэщыкIынымкIэ, Iэпкълъэпкъ-
ми щхьэми зигъэпсэхунымкIэ, нэ-
гъуэщI куэдымкIи щхьэпэщ. 

ИСТЭПАН  Залинэ.

Сабийхэмрэ ныбжьыщIэхэмрэ я зэ-
фIэкIым зегъэужьынымкIэ Налшык дэт 
унэм гъэлъэгъуэныгъэ гъэщIэгъуэн що-
кIуэкI. Урыс географие зэгухьэныгъэм 
(РГО) и щIыналъэ къудамэхэр хэту 
екIуэкIа «Урысейм и гъуазэхэр» урысей-
псо сурэт гъэлъэгъуэныгъэр и лъабжьэу 
къызэрагъэпэщащ «Мы-регионы. Мы-
РГО» зыфIащар. Абы хэтщ дэтхэнэ зы 
щIыпIэми и щIыуэпс, тхыдэ, щэнхабзэ 
 хъугъуэфIыгъуэу куэдым яцIыхухэр. Гъэ-
лъэгъуэныгъэр къызэрагъэпэщащ Урыс 
географие зэгухьэныгъэр къызэрызэра-
гъэпэщрэ илъэси 180-рэ зэрырикъум и 
щIыхькIэ.

РГО-м и къудамэхэр щолажьэ УФ-м и 
щIыналъэ 89-ми. Абыхэм ящыщ дэтхэнэ 
зыми лэжьыгъэфI къегъэлъагъуэ, щIэны-
гъэм ехьэлIахэм щегъэжьауэ географиер, 
щIыуэпсыр зыхуей хуэзэу зехьэныр, хабзэр, 
лъахэхутэ Iуэхухэр нэхъыбэм къегъэщIэным 
теухуауэ куэд яхузэфIокI. 

ЩIыналъэ IуэхущIапIэхэм ирагъэкIуэкI 
зекIуэхэр, щIэныгъэ конференцхэр, щIыуэ-
псыр хъумэным тещIыхьа гукъэкIхэр яде-
Iыгъ, щIалэгъуалэм ядолажьэ, тхылъхэр 
къыдэгъэкIыным холIыфIыхь. 

Дунейм, гъащIэм зэхъуэкIыныгъэ ин щи-
гъуэта зэманым а къудамэхэм я къалэныр 
нэхъыбэ мыхъуамэ зыкIи хэщIакъым: абы-
хэм блэкIам и фIыгъуэхэр яхъумэ, апхуэ-
дэуи цIыхумрэ щIыуэпсымрэ екIуу зэдэ-
гъуэгурыкIуэныр щынэхъыщхьэ къэкIуэнур 
яубзыху. РГО-м и къудамэхэу географие 
щIэныгъэмрэ егъэджэныгъэмрэ зегъэу-
жьыным хэлъхьэныгъэшхуэ хуэзыщI хэм 
ягъуэтын хуей пщIэм ящыщ зыщ мы 
гъэлъэгъуэныгъэр. Апхуэдэуи Хэкум и лъа-
хэм дызыщымыгъуазэу ит щIыпIэ телъы-
джэхэр къытхузэIузых зэIущIэщ. 

Гъэлъэгъуэныгъэр къызэригъэпэщащ 
Урыс географие зэгухьэныгъэм Брянск 
щиIэ къудамэм, РГО-м и гъэзэщIакIуэ 
 уна фэщIхэр, КъБР-м, Ненецк, Еврей авто-
ном областхэм щыIэ IэнатIэхэр и дэIэпы-
къуэгъуу.

Сабийхэмрэ ныбжьыщIэхэмрэ я зэфIэ-
кIым зегъэужьынымкIэ унэм и пэIущIэ пэ-
шым щыболъагъу гъэлъэгъуэныгъэм ухэ-
зы гъэгъуазэ дапхъэхэр. Абыхэм тетщ щIы-
пIэ нэхъ цIэрыIуэхэм ящыщу къыхагъэ-
белджылыкIахэм я сурэт дахэхэр, Урыс 
географие зэгухьэныгъэм и щIыналъэ къу-
дамэхэм щылажьэхэм я сурэт кIэщIэту. 
Выставкэм ухэзыгъэгъуазэ тхыгъэ кIэщIым 
деж щегъэжьауэ дэтхэнэри гъэщIэгъуэнщ, 
дыщыпсэу къэралыр зэры иныр, зэрылъэ-

щыр, зэрыдахэр зыхыуагъащIэу. 
ЕтIуанэ къатым удокIуейри, Урысей Фе-

дерацэм и щIыпIэ зэхуэмыдэхэм узыщри-
хьэлIэ тенджызхэмрэ псыгуэн нэхъ ин-
хэмрэ, Калининград областым къыщыщIэ-
дзауэ Сахалинрэ Камчаткэмрэ нэсу, хэт 
 гъуазэхэм траха сурэтхэр ди пащхьэ къо-
хутэ. Сыт къару, сыт дахагъэ абыхэм 
 къап кърыкIыр? Сыту лэжьыгъэ гъэщIэ-
гъуэн ягъэзэщIа ахэр зи сурэттехым къи-
убыда цIыхухэм. Дэтхэнэ сурэтри зэрыи-
нышхуэм къыдэкIуэу телъыджэу IупщIщ, 
гъуазэр ауэ уи пащхьэм къитми ярейуэ. 

ЗэIущIэр къызэIуахащ Урысей Федера-
цэмрэ Къэбэрдей-Балъкъэрымрэ я къэрал 
гимнхэмкIэ. Сабийхэмрэ ныбжьыщIэхэмрэ 
я зэфIэкIым зегъэужьынымкIэ унэм и 
унафэщI Къэрашэ Аксанэ гуапэу тепсэ лъы-
хьащ гъэлъэгъуэныгъэм, абы ди цIыхухэм, 
щIэблэм я дежкIэ мыхьэнэшхуэ зэриIэм, 
цIыкIухэр хэкупсэу къэгъэтэджынымкIэ 
зэрылъапIэм. АдэкIэ къызэхуэсахэм яри-
гъэцIыхуащ хьэщIэхэр: Урысейм и дзэ-тен-
джыз флотым и гъуазэ къулыкъущIапIэм и 
унафэщI, 2-нэ ранг зиIэ капитан, УФ-м Зы-
хъумэжыныгъэмкIэ и министерствэм Нави-
гацэмрэ океанографиемкIэ и управленэм и 
унафэщI Гайдай Олег, къэрал, жылагъуэ 
лэжьакIуэ цIэрыIуэ, Урысейм ис лъэпкъхэм 
я зэхущытыкIэмкIэ УФ-м и Президентым и 
деж щыIэ Советым хэт, Дунейпсо Адыгэ 
Хасэм и тхьэмадэ Сэхъурокъуэ Хьэутий, 
КъБР-м и Парламентым и Уна фэщIым и 
къуэдзэ Жанатаев Салим, Налшык къалэм 
и прокурор Къэнщауэ Аслъэн, Налшык и 
дзэ комиссар Щоджэн Залым, КъБР-м и 
Лъэпкъ музейм и унафэщI Накуэ Феликс, 
УФ-м и СурэтыщIхэм я зэгухьэныгъэм и 
республикэ къудамэм и унафэщI Къаны-
къуэ Жаннэ сымэ.

ЗэIущIэм къыщыпсэлъа дэтхэнэми къы-
хигъэщащ дыщыпсэу къэралым и къуле-
игъэр, ар зэрыгъунапкъэншэр, и зыужьыны-
гъэм, и хъугъуэфIыгъуэхэр хъумэным па-
пщIэ сабии балигъи ди къарум деблэж 
зэрымыхъунур. Курыт еджапIэ №7-м, Ка-
люжный Николай и цIэр зезыхьэм, и кадет 
школхэм щеджэ цIыкIухэр зэIущIэм хэтати, 
къалэнышхуэ я пщэ къызэрыдэхуэр, нэ-
хъыжьхэр абыхэм куэдкIэ зэращыгугъыр 
жраIащ. 

Гъэлъэгъуэныгъэм еплъыну хуейхэр фра-
гъэблагъэ, ар мазэкIэ екIуэкIынущ. Гухэ-
хъуэгъуэ зэрывгъуэтынум, фымыщIэ куэ-
дым щыгъуазэ фызэрыхъунум шэч хэлъ-
къым.

КIУЭКIУЭ  ХьэIишэт.

Урысей ФСИН-м и упра-
вленэу КъБР-м щыIэм зэIу-
щIэ щхьэпэ щекIуэкIащ.

IУЭХУЩIАПIЭМ и унафэщI 
Демидов Александр и тхьэ-
мадэу, КъБР-м и Жылагъуэ 
кIэлъыплъакIуэ комиссэм 
(ОНК) хэтхэр, IэнатIэхэм я 
унафэщIхэр тепсэлъыхьащ 
ягъэтIысахэр щаIыгъ щIы-
пIэхэм щрагъэ кIуэкI жыла-
гъуэ кIэлъы плъыныгъэхэм 
кърикIуахэм. ЗэIущIэр трау-
хуащ УФСИН-мрэ жыла -          
гъуэ лэжьакIуэхэмрэ я зэпы-
щIэ ныгъэр къызэгъэпэ щы-
ным.  

ЗэIущIэр щыщIидзэм, абы 
хэтахэр дакъикъэкIэ щы-
мащ, уголовно-гъэзэ щIакIуэ 
IэнатIэм и лэжьа кIуэхэу зи 
къалэн зыгъэзащIэу хэкIуэ-
дахэм я фэ еплъым пщIэ хуа-
щIу. 

АдэкIэ Управленэм и 
унафэщIыр къыщыпсалъэм 
къыхигъэщащ шэч зыхуащI-
хэр, ягъэкъуаншэхэмрэ ягъэ-
тIысахэмрэ медицинэ Iуэху-
хэмкIэ къызэгъэпэща зэры-
хъур. Зэпкърыхауэ къытеу-
выIащ цIыхухэр щы псэу, 
щылажьэ пэшхэр зы хуей 
хуэгъэзэным теухуауэ Iуэху 
пыухыкIахэр зэрызэфIахым.  

- Пэрыту къонэж лэжьы-
гъэм зегъэубгъунымрэ нэ-

хъыбэ абы къызэщIегъэу-
быдэнымрэ. Мыгувэу ИК-4-м 
иджыри зы дапIэ цех  
къыщызэIуахынущ. КП-5-м 
зыхуегъэхьэзыр бжьыхьэ-
сэм, - жиIащ Демидовым.

КъБР-м и ОНК-м и уна-
фэщI Шапсыгъ Азрэт теп-
сэлъыхьащ Iэ Iэтыгъуэ ма-
хуэр УФСИН-м и IуэхущIапIэ-
хэм нэсу къызэрыщызэра-
гъэпэщам, комиссэм хэтхэр 
хэхыныгъэхэр зэрекIуэкIым 
зэрыкIэлъыплъам. 

Шапсыгъым зэрыжиIам-
кIэ, илъэсыр къызэрихьэрэ 
комиссэм хэтхэр 30-рэ щы-
Iащ тезырыр щрагъэ пшын 
IуэхущIапIэхэм, шэч зы хуащI-
хэм, ягъэкъуаншэ хэмрэ ягъэ-

тIысахэмрэ ящыщу гукъеуэ 
зиIэхэр щхьэ Iуэху кIэ абыхэм 
зыкъы хуа гъэ зэну Iэмал яIащ. 
Ауэ тхьэу сыхафэ къаIэрыхьа-
къым. 

- Щызыгъэгъуазэ, хуиты-
ны гъэм ехьэлIа Iуэхухэр, 
лекцэхэр идогъэкIуэкI, юрис-
тым ечэнджэщыныр пщIэн-
шэу къахузыдогъэпэщ, - 
жиIащ Азрэт. 

Лъэныкъуэхэм къалъытащ 
ФСИН-м и управленэмрэ  
Жылагъуэ кIэлъыплъакIуэ 
комиссэмрэ илъэс куэд 
 хъуауэ купщIафIэу зэдэ ла-
жьэу, адэкIи я Iуэху зэдэ-
щIэкIэр ирагъэфIэкIуэну зы-
рамурадыр къыхагъэщащ.

ДЫГУЛЫБГЪУ  Жантинэ.

Щэбэт кIуам Астрахань 
щыIэу щIыпIэ «Волгарь-М»-р 
4:2-уэ хигъащIэри, зэхьэ-
зэхуэр иухыным иджыри 
зы джэгугъуэ иIэжу Псынэ-
дахэ и «Родник»-м дыщэ ме-
далхэр щызыIэригъэхьащ 
Урысей Федерацэм и Кав-
каз Ищхъэрэ, Ипщэ щIына-
лъэхэм футболымкIэ ещанэ 
дивизионым щрагъэкIуэкI 
зэхьэзэхуэм. Къэбэрдей- 
Балъкъэрым и футболым и 
дежкIэ ар ехъулIэныгъэш-
хуэщ.

1967 гъэм Псынэдахэ къы-
щызэрагъэпэща «Родник» 
командэр ди республикэм 
щынэхъ цIэрыIуэхэм ящыщщ 
икIи тхыдэ къулей зиIэщ. Ар 
мызэ-мытIэу Къэбэрдей- 
Балъ къэрым и гъэмахуэ, 
щIымахуэ зэхьэзэхуэхэм щы-
текIуащ, кубокыр зыIэригъэ-
хьащ. Мы гъэм япэу щыджэ-
гуащ Урысей Федерацэм и 
Кавказ Ищхъэрэ, Ипщэ щIы-
налъэхэм футболымкIэ 
ещанэ дивизионым щра-
гъэкIуэкI зэхьэзэхуэм.

Урысейпсо утыкуми 
щылъэрызехьэщ псынэда-
хэдэсхэр. ЖыпIэну ирикъунщ 
мыгъэрей зэпеуэм щра-
гъэкIуэкIа зэIущIэ 19-м ящы-
щу 18-м я хьэрхуэрэгъу псори 
зэрыщыхагъэщIар. Зэ за-
къуэм, иужь илъэситIым зэ-
кIэлъхьэужьу Урысей Феде-
рацэм и Кавказ Ищхъэрэ, 
Ипщэ щIыналъэхэм футбо-
лымкIэ ещанэ дивизионым 
щрагъэкIуэкI зэхьэзэхуэм 
 пашэныгъэр щызыубыда 
 Невинномысск и «Ставро-
польАгроСоюз»-мрэ абырэ 
зэрытемыгъэкIуауэ зэбгъэдэ-
кIыжащ. 

«Родник»-м и гъуащхьа-
уэхэм нэхъ лъэщи гъуащхьэ-
хъумэхэм нэхъ фIэкIыпIэнши 
зэпеуэм хэткъым. Нобэр 
къыздэсым абыхэм я хьэр-
хуэрэгъухэм топ 85-рэ худа-
гъэкIащ, езыхэм къыхуда-
гъэкIар зэрыхъур 13-щ. 

 Урысей Федерацэм и Кав-
каз Ищхъэрэ, Ипщэ щIына-
лъэхэм футболымкIэ ещанэ 
дивизионым щрагъэкIуэкI 
зэхьэзэхуэм и чемпионыр 
щэбэт кIуам зэрызэхэкIынур 
хуэдгъэфащэрт. Абы папщIэ 
«Родник»-р Астрахань щы-
текIуэн е «Ставро польАгро-
Союз»-р Алътуд и «Искра»-м 

пэмылъэщын хуейуэ арат. 
ЗэIущIитIми икъукIэ дрипIей-
тейуэ дыкIэлъыплъащ. 

Прохладнэм «Искра»-м 
къыщригъэблэгъа невин-
номысскдэсхэм иджыри я гу-
гъэ псори хахыжатэкъым 
2024, 2025 гъэхэм зыIэра-
гъэхьа чемпионыгъэр яхъу-
мэнымкIэ. КъищынэмыщIа-
уэ, а тIур иризэныкъуэкъурт 
дыжьын медалхэмрэ домбе-
якъымрэ хэт лъысынуми 
яхузэхэмыгъэкIыу. Абы щы-
гъуэми къэлъытэн хуейт мы 
гъэм ахэр щэнейрэ зэхуэзати 
(зэхьэзэхуэмрэ кубокымрэ), 
тIэум Ставрополь крайм и ко-
мандэр зэрынэхъ лъэщар 
икIи кубокым и финалым 
алътуддэсхэр щыхагъащIэу 
«СтавропольАгроСоюз»-м ар 
зэрихьар. 

Щэбэт кIуами Невинно-
мысск къикIахэр нэхъы-
фIащ. Зы топ закъуэри абы-
хэм яхурикъуащ, текIуэны-
гъэр ирахьу, етIуанэ увыпIэм 
зыщагъэбыдэну. АдэкIэ 
пэплъэрт Астрахань къи-

кIыну хъыбарым.
ЕхъулIэныгъэ зыIэрыбгъэ-

хьэн папщIэ уи щхьэм фIэкIа 
нэгъуэщIым ущыгугъ зэры-
мыхъунур къызыгурыIуэ 
«Родник»-м и футболистхэм 
жыджэру къыщIадзащ «Вол-
гарь-М»-м драгъэкIуэкIа зэIу-
щIэр. Зы дакъикъи зыми шэч 
къытрихьакъым Псынэдахэ 
икIахэм я тепщэныгъэм икIи 
4:2-уэ хэгъэрейхэр хагъа-
щIэри, зэи къэмыхъуауэ, 
Пщы хьэщIэ Тимур и гъэсэн-
хэр Урысей Федерацэм и 
Кавказ Ищхъэрэ, Ипщэ щIы-
налъэхэм футболымкIэ еща-
нэ дивизионым щрагъэкIуэкI 
зэхьэзэхуэм и чемпион 
 хъуащ. Афэрым, щIалэфIхэ!

Къэнэжа джэгугъуитIым 
ящыщу «Родник»-м ири-
гъэкIуэкIыну къыхуэнэжар 
зыщ. Турнир таблицэм щау-
быдыну увыпIэм ехьэлIауэ 
абы мыхьэнэ имыIэжми, 
«СтавропольАгроСоюз»-м 
зэрыщыIущIэнум икъукIэ 
хьэлэмэт ещI. Япэрауэ, аращ 
чемпионыгъэр къызыIэщIи-

хар. ЕтIуанэрауэ, абы и за-
къуэщ мы гъэм химыгъэщIэ-
фар. 

Ещанэ хьэлэмэтагъи 
хэлъщ мы зэIущIэм. Иджыри 
къэс гъуащхьауэхэм я зэпе-
уэм бжьыпэр щызыIыгъа 
«Родник»-м и пашэ Бэчбо 
Мурат иужь зэIущIэхэм къы-
щы хэмыжаныкIыжу я хьэр-

хуэрэгъухэм мы гъэм яхуди-
гъэкIа топ 14-м къызэры зэ-
щытеувыIар къигъэсэбэпри, 
абы щхьэпрыкIащ Михай-
ловск и «Витязь»-м щыджэгу 
Плахотник Владислав. ФIы 
хъунт ди щIалэм Невин-
номысск ар щигъэзакIуэжа-
тэмэ. 

КъБР-м и командэ къыхэ-
хамрэ «Налшык» футбол 
шко лымрэ я гуп зэхэтми ди-
гъэгуфIащ. Сочэ щыIэу абы 
бжыгъэшхуэкIэ, 7:1-уэ, хи-
гъэщIащ «Куэсто Кальчо»-р 
икIи, я хэгъэрейхэм мы гъэм 
худагъэкIа топхэр 100-м на-
гъэсри, турнир таблицэм 
къыщыдэкIуэтеящ.

Аращи, зи чэзу джэгугъуэр 
щэбэт къакIуэ, жэпуэгъуэм и 
3-м, зэхэтынущ. Псынэдахэ и 
«Родник»-р «Ставро поль-
Агро Союз»-м зэрыIущIэнум 
къищынэмыщIауэ, КъБР-м и 
командэ къыхэхамрэ «Нал-
шык» футбол школымрэ я 
гуп зэхэтым къригъэблэгъэ-
нущ Элиста и «РСШОР-Ура-
лан»-р, Нарткъалэ и «Нар-
тыр» Нэзран щыпэ щIэтынущ 
щIыпIэ «Вайнах»-м. Алътуд и 
«Искра»-м мы джэгугъуэр 
блегъэкI.

ХЬЭТАУ  Ислъам.


